
Shefi i Shtabit të Përgjithshëm të FARSH, 
gjeneralmajor, Bajram Begaj zhvilloi 

një takim me ambasadorin e Republikës 
së Turqisë në Tiranë Murat Ahmet Yörük 
dhe atasheun ushtarak turk kolonel Kablay. 
Gjeneralmajor Begaj vlerësoi bashkëpunimin 
ushtarak bilateral midis vendeve në fushën e 
Sigurisë dhe Mbrojtjes...

Stërvitja ushtarake zyrtarisht ka filluar, të
lumtur që Shqipëria pret “Defender Europe 21”

Ambasadorja e SHBA-së, Yuri Kim:

Pesë (5) kandidatë për studime në 
shkollat e larta ushtarake të Greqisë

Shqipëri-Kosovë: Ministritë e Mbrojtjes 
do të zgjerojnë bashkëpunimin

faqe 3

faqe 7

Ambasadori Minxhozi përcjell urimet e ministrit Niko Peleshi       

QPR rekruton kandidatë për studime

Stërvitja ndërkombëtare “Defender Evrope 21”

faqe 3»

Shefi i Shtabit të Përgjithshëm të FARSH, 
gjeneralmajor Bajram Begaj, priti me 27 prill 

2021, në një takim këshilltarin për nënoficerët 
të Komandantit të Ushtrisë Amerikane në 
Evropë dhe Afrikë, kryekapter Robert Aber-
nethy dhe këshilltarin për nënoficerët të Ko-
mandantit të Komandës Mbështetëse të 21 të 

Ushtrisë Amerikane kryekapter Sean Howard,. 
Gjeneralmajor Begaj vlerësoi bashkëpunimin 
ushtarak me Komandën e Ushtrisë Amerikane 
në Evropë dhe Afrikë, sidomos përzgjedhjen 
dhe zhvillimin në vendin tonë të stërvitjes 
“Defender Evrope 21”. Me tej, u theksua për 
mundësitë që kjo stërvitje...

Gjeneralmajor Begaj takon ushtarakë të Ushtrisë Amerikane në Evropë dhe Afrikë

Në kuadër të zhvillimit të stërvitjes së 
përbashkët “Defender Europe 21”, më 

datë 22 prill 2021, në ambientet e Komandës 
së Forcës Detare, komandanti i Forcës De-
tare, gjeneral brigade Ilir Xhebexhia priti në 
një takim kortezie komandantin e JTF-07, 
kolonel Timothy R. Zetterwall. Një pjesë e 
efektivëve JTF-07 aktualisht janë të dislokuar 
në garnizonin Plepa. Gjatë takimit...

Gjeneral Xhebexhia 
takon kolonelin amerikan 
Timothy R. Zetterwall

Stërvitja “Defender Europe 21”  

Gjeneralmajor Begaj-ambasadori Yoruk:
Bashkëpunim bilateral, por 
edhe bashkëpunim në kuadër 
të NATO-s 

faqe 4»

Fëmijëria ime me shkëlqimin e detit në sy 

Sfida ime: Pjesë e anijes 
“BUTRINTI” me mision 

patrullues në Detin Egje 

Selia e NATO-s, Bruksel 

NATO-Maqedoni e 
Veriut: Një vit arritje pas 
anëtarësimit në Aleancë

faqe 5»

faqe 3»

faqe  8»

faqe 2»

Anija e marinës së Shteteve të Bashkuara “Bob Hope”, me 800 pjesë pajisjesh, ka mbërritur në Durrës

Gjeneralmajor Begaj takon ushtarakë të 
Ushtrisë Amerikane në Evropë dhe Afrikë

Stërvitja ndërkombëtare “Defender Evrope 21”

Stërvitja “Defender Evrope 21” do sjellë rritjen e ndërveprueshmërisë dhe testimin e kapaciteteve operacionale 

Shefi i Shtabit të Përgjithshëm të 
FARSH, gjeneralmajor Bajram 
Begaj, priti me 27 prill 2021, në 
një takim këshilltarin për nëno-

ficerët të Komandantit të Ushtrisë Ameri-
kane në Evropë dhe Afrikë, kryekapter 
Robert Abernethy dhe këshilltarin për 
nënoficerët të Komandantit të Komandës 
Mbështetëse të 21 të Ushtrisë Amerikane 
kryekapter Sean Howard,. 

Gjeneralmajor Begaj vlerësoi bash-
këpunimin ushtarak me Komandën e 
Ushtrisë Amerikane në Evropë dhe 
Afrikë, sidomos përzgjedhjen dhe 
zhvillimin në vendin tonë të stërvitjes 
“Defender Evrope 21”. Me tej, u 
theksua për mundësitë që kjo stër-
vitje sjell në rritjen e ndërvepruesh-
mërisë dhe testimin e kapaciteteve 
operacionale. Kjo stërvitje është 
edhe një mundësi e bashkëpunimit të 
ndërsjellët të trupës së nënoficerëve 
dhe rritjes së rolit të tyre si menax-
herë/drejtues të stërvitjes taktike të 
niveleve të vogla. 

Në takim, gjeneralmajor Begaj 
shoqërohej nga këshilltari për nëno-
ficerët, kryekapter Albert Koka. 
Gjatë takimit u vlerësua rëndësia e 
vizitës si një mundësi për forcimin e 
urave të komunikimit si dhe u disku-
tua për vazhdimësinë e shkëmbimit 
të experiencës për promovimin e 
trupës së nënoficerëve, rishikimit të 
kurrikulave të kurseve institucionale 
për nënoficerët si dhe trajnimin e 
nënoficerëve si këshilltarët kryesorë 
të komandantëve për çështjet e trupës së 
ushtarëve dhe nënoficerëve. 

Gjatë qëndrimit tre ditor në Shqipëri, 
delegacioni amerikan ka vizituar trupat 
pjesëmarrëse në stërvitje dhe ka zhvil-

luar takime me nënofcerët e Komandës 
së Forcës Tokësore, Detare dhe Ajrore.  
Vizita e këshilltarëve më të lartë për 

nënoficerët vjen në kuadër të zhvillimit 
në vendin tonë të Stërvitje shumëkom-
bëshe “Defender Evrope 21”.

Shefi i Shtabit të Përgjithshëm 
të FARSH, gjeneralmajor 
Bajram Begaj, priti në një 

takim pune Drejtorin e Përgjithshëm 
të Akademisë së Sigurisë në Policinë 
e Shtetit, drejtuesin e lartë dr. Bil-
bil Mema. Në takim u diskutuan 
mundësitë e bashkëpunimit ndërin-
stitucional në fushën e arsimimit dhe 
trajnimit të personelit në akademitë 
respektive.

Gjeneralmajor Begaj vlerësoi 
bashkëpunimin e deri tanishëm 
midis Akademisë së Forcave të 
Armatosura dhe Akademisë së 
Sigurisë në Policinë e Shtetit, duke 
theksuar potencialin për të rritur 
bashkëpunimin edhe në fusha të 
tjera të arsimimit dhe trajnimit. 
“Duke konsideruar të rëndësishëm 
komunikimin ndërinstitucional, 
synoj që bashkëpunimi të thellohet 
edhe në përgatitjen e programeve të 
përbashkëta të trajnimit për kurse të 
veçanta si dhe shkëmbim lektorësh 

Gjeneralmajor Bajram Begaj – drejtuesi i lartë dr. Bilbil Mema

AFA bashkëpunim me Akademinë 
e Sigurisë në Policinë e Shtetit 

Akademia e Forcave
të Armatosura fiton 

kampionatin e shahut  
Në kuadër të aktiviteteve sport-

ive të planëzuara për vitin 2021, 
nga data 12-16 prill në ambientet 
e FD-së, u organizua kampionati i 
shahut në rang të Forcave të Arma-
tosura. Ekipi i AFA-së përfaqësohej 
nga kolonel Artan Bufi, nënkolonel 
Evis Spaho, nënkolonel Bedri 
Qoli, nënkolonel Durim Saraçi. 
Në përfundim të kampionatit ekipi 
i AFA-së u shpall kampion me tre 
tavolina të cilat përfaqësoheshin nga 
kolonel Artan Bufi, nënkolonel Evis 
Spahi dhe nënkolonel në rezervë 
Durim Saraçi.

Gjatë vitit 2020 të dyja akademitë, Akademia e Forcave të Armatosura dhe Akademia e Sigurisë 
së Policisë së Shtetit, janë akredituar si institucionet e vetme publike të arsimit të lartë

duke ofruar përvojat më të mira midis 
dy institucioneve...”- u shpreh ndër 
të tjera gjeneralmajor Begaj.

Nga ana e tij, Drejtuesi i lartë, 
dr. Mema konfirmoi vullnetin dhe 
gatishmërinë për thellimin e këtij 
bashkëpunimi nëpërmjet trajnimit të 
personelit të Policisë Ushtarake në 
kurset të cilat ofrohen në Akademinë 
e Sigurisë së Policisë së Shtetit. “Që 
prej vitit 2016, një sërë efektivësh 
të Policisë Ushtarake janë trajnuar 
në Akademinë e Sigurisë, krahas 
kolegëve të tyre të Policisë së Shtetit 
në kurse të ndryshme trajnimi për 
realizimin e detyrave të tyre. Mjedisi 

i sotëm i sigurisë i mbushur me 
kërcënime dhe rreziqe në evoluim, 
nxjerr në pah nevojën për personel të 
trajnuar në fusha gjithëpërfshirëse. 
Në këtë kontekst të dy institucionet 
kanë mundësi shumë të mira për të 
shkëmbyer eksperienca...” -theksoi 
drejtues Mema gjatë fjalës së tij.

Gjatë vitit 2020 të dyja aka-
demitë janë akredituar si institu-
cionet e vetme publike të arsimit 
të lartë: Akademia e Sigurisë së 
Policisë së Shtetit në fushën e rendit 
e të sigurisë publike; dhe Akademia 
e Forcave të Armatosura në fushën 
e mbrojtjes dhe sigurisë.

Stërvitja ushtarake zyrtarisht ka filluar, të
lumtur që Shqipëria pret “Defender Europe 21”

Ambasadorja e SHBA-së, Yuri Kim:

Më shumë ushtarë amer-
ikanë po mbërrijnë në 
Shqipëri këtë javë për 
nisjen e “Defender 

Europe 21”, stërvitjes më të madhe 
ushtarake në Ballkanin Perëndimor 
që përfshin 26 vende pjesëmar-
rëse. Gjatë stërvitjes ushtarët do 
trajnohen së bashku në të gjithë 
Shqipërinë dhe Evropën për të kryer 
operacione të ndryshme, duke fil-
luar nga luftimet e simuluara e deri 
te ndihma humanitare. Ky ushtrim 
do ndihmojë forcat e SHBA, të Shq-
ipërisë dhe të tjerat për të shfaqur 
aftësitë e tyre për të parandaluar 
konfliktet dhe për të mbajtur kom-
bet tona të sigurta. 

“Defender 21, stërvitja më 
e madhe ushtarake në Ballkanin 
Perëndimor, fillon zyrtarisht sot”, 
shkruan më 26 prill 2021, në faqen 
e saj në facebook, Ambasadorja e 
SHBA-së, Yuri Kim. “Me kënaqësi 
shoh anijen e marinës së Shteteve 
të Bashkuara “Bob Hope” që ka 
mbërritur në Durrës. “Bob Hope” 
është një anije furnizimi që mban 
më shumë se 800 pjesë pajisjesh 
për t’u përdorur në stërvitje. Dy 
anije të tjera do të bashkohen!”, 
shkruan Ambasadorja e SHBA-së, 
Yuri Kim. Stërvitja “Defender 21″ 
do të zhvillohet nga data 1 maj-14 
qershor të këtij viti dhe do të shtri-
het në disa vende të Ballkanit dhe 
të Detit të Zi. Në të do të marrin 
pjesë mbi 17 mijë trupa amerikane 
dhe 14 mijë të tjera nga 26 vende 
anëtare të NATO-s, që do të vënë 
në dispozicion të stërvitjes edhe 
mjete ushtarake.

Ndërkohë, Ambasada ameri-
kane me anë të një postimi tjetër, 
të datës 28 prill 2021,  në twitter 
kujton stërvitjen ushtarake që do të 
zhvillohet në vendin tonë si pjesë 
e “Defender Europe 21”. Stërvitja 
e NATO-s në Shqipëri, “Defender 
Europe 2021” është konsideruar një 
tregues i nivelit të ngushtë të bash-
këpunimit dhe i marrëdhënieve të 
ngushta që Shqipëria ka me SHBA. 

Anija e marinës së Shteteve të Bashkuara “Bob Hope”, me 800 pjesë pajisjesh, ka mbërritur në Durrës
Zëvendëskomandant i Ushtrisë së 
SHBA në Europë, Gjeneral Major 
Joseph Jarrard e cilësoi Shqipërinë 
gjatë një vizite të fundit në vendin 
tonë si partnere strategjike e sigurisë 
amerikane në Europë. Ai theksoi, se 
stërvitja në fjalë do të shërbejë “për 
të ndërtuar gatishmërinë dhe ndërve-
primin ushtarak të SHBA, me ushtarë 
shqiptarë në tokën shqiptare”.

Postimi i ambasadës amerikane 
në Tiranë, 28 prill 2021: “Ne jemi të 
lumtur që Shqipëria pret “Defender 
Europe 21”. Si pjesë e stërvitjes 
ushtarake, afërsisht 28 mijë forca 
shumëkombëshe nga 26 kombe do 
të kryejnë operacione gati të një-
kohshme në më shumë se 30 zona 
trajnimi në 12 vende”. Në kuadër të 
stërvitjes së madhe “Defender Europe 
2021”, trupat ushtarake amerikane 
kanë  filluar të zbarkojnë në Portin 
e Durrësit më 16 prill 2021, ku 
ankorimi i parë  ishte ai i anijes 
amerikane USAV MG CHARLES 
(LSV-5). Duhet thënë se kalatat 1, 2 
dhe 3 të portit do të jenë në funksion 
të kësaj stërvitjeje. Qëllimi i pjesë-
marrjes së Forcave të Armatosura 
të Republikës së Shqipërisë në këtë 
stërvitje do të jetë demonstrimi i 
aftësive të Forcave të Armatosura 
për të pritur, koordinuar dhe për 
t’u stërvitur e trajnuar me forcat 
amerikane dhe ato të NATO-s, në 
aktivitete/operacione të përbash-
këta, në një ambient operacional 
kompleks.

Ambasadori i Republikës së Shq-
ipërisë në Kosovë, Qemal Minxhozi 

është takuar në Prishtinë me Ministrin e 
Mbrojtjes Armend Mehaj. Në fillim, am-
basadori Minxhozi uroi ministrin Mehaj 
dhe përcolli urimet për detyrën nga ana e 
homologut të tij, ministrit Niko Peleshi. 
Duke vlerësuar lart personalitetin, ekspe-
riencën dhe profilin ushtarak të ministrit 
Mehaj, ai shprehu besimin e plotë në suk-
sesin e Ministrisë së Mbrojtjes dhe FSK-
së në perspektivën vijuese zhvillimore. 
Ministri Mehaj nga ana e tij, falënderoi 
ambasadorin dhe shprehu mirënjohjen 
e thellë për mbështetjen e përhershme 
të Republikës së Shqipërisë në të gjitha 
periudhat dhe në arritjet e përgjithshme 
të Republikës së Kosovës. Ai, ndër tjera, 
foli edhe për kontributin në profesional-
izimin e kuadrove ushtarakë të FSK-së 
përmes shkollimit, trajnimeve si dhe kon-
tributin e oficerëve shqiptarë, në kuadër 

të Ekipit Këshillues dhe Ndërlidhës të 
NATO-s (NALT).Ministri Mehaj theksoi 
nevojën e intensifikimit të aktiviteteve të 
përbashkëta sipas konceptit bashkëkohor 
të “Smart defence” mes dy ministrive 

dhe forcave, thellimit të mëtejmë të bash-
këpunimit dhe marrëdhënieve vëllazërore 
në funksion të interesave të përbashkëta si 
dhe në funksion të paqes, stabilitetit dhe 
sigurisë rajonale dhe më gjerë.

Stërvitja “Defender Europe 21” 

Gjeneral Xhebexhia takon kolonelin 
amerikan Timothy R. Zetterwall

Në kuadër të zhvillimit të stërvitjes së përbashkët “Defender Europe 21”, 
më datë 22 prill 2021, në ambientet e Komandës së Forcës Detare, ko-

mandanti i Forcës Detare, gjeneral brigade Ilir Xhebexhia priti në një takim 
kortezie komandantin e JTF-07, kolonel Timothy R. Zetterwall. Një pjesë e 
efektivëve JTF-07 aktualisht janë të dislokuar në garnizonin Plepa. Gjatë takimit 
gjeneral brigade Xhebexhia i uroi mirëseardhjen kolonel Zetterwallit dhe shprehu 
gatishmërinë e tij dhe të personelit të Forcës Detare për çdo mbështetje që mund 
të kërkojë pala amerikane si dhe i uroi suksese në stërvitje. Nga ana e tij, kolonel 
Zetterwall falënderoi komandantin e Forcës Detare për mikëpritjen dhe u shpreh 
se deri tani çdo gjë ka qënë e mirëorganizuar nga pala pritëse.

Ambasadori Minxhozi përcjell urimet e ministrit Niko Peleshi       

Shqipëri-Kosovë: Ministritë e Mbrojtjes 
do të zgjerojnë bashkëpunimin

Forca Detare tashmë një forcë 
moderne dhe profesionale, ka 
bërë  një rrugëtim të guximshëm 
për ringritjen e saj, qoftë në as-

pektin e logjistikës të mjeteve e pajisjeve, 
në terma të ekspertizës, apo çfarë është 
më e rëndësishme në atë të ngritjes të 
burimeve njerëzore. Janë pikërisht këto 
burime njerëzore që me përkushtimin 
për detyrën, me pasionin për profesionin 
lujanë një rol domethënës në përfaqësimin 
e Forcave të Armatosura në vend dhe në 
misionet e NATO-s. Më poshtë një inter-
vistë për shtypin ushtarak  me nëntoger 
Lediola Kojanaj, efektiv i Forcës Detare, 
shef i Qendrës Shëndetësore në Repartin 
2004 Pashaliman.

Nën uniformën ushtarake të Forcës 
Detare, ju nëntoger Lediola Kojanaj, 
shërbeni prej 4 vjetësh, kohë relativisht 
jo shumë e gjatë në FA, por që ne ju 
kemi përzgjedhur të na tregoni për 
ekperiencën tuaj individuale në FA.  Si  
u bëtë pjesë?

Eksperienca ime në Forcat e Arma-
tosura dhe specifikisht në Forcën Detare, 
është e ngjashme me atë të dhjetra e qindra 
vajzave dhe grave nën uniformë që kanë 
nisur rrugëtimin e tyre të bukur, të vështirë 
dhe tepër sfiduese nën uniformë, pasi është 
bukur të bëhesh pjesë e Forcave të Arma-
tosura, e sidmos kush ka ëndërruar për të. 
Pra të jesh pjesë e Forcave të Armatosura,  
profesion, që menjëherë sapo dëgjon për 
të, të duket si një profesion që kur e sheh 
nga jashtë FA-së, mendon se është profe-
sion vetëm për burrat, por që tashmë jemi 
edhe ne femrat të rreshtuara krah tyre, 
si në çdo fushë tjetër të jetës. Ka qënë 
viti 2017, falë njoftimeve të Ministrisë të 
Mbrojtes, kohë kur unë dëgjova që kishin 
filluar aplikimet për Akademine e ofi-
cerëve të rinj. Menjëherë nisa procedurën 
e dokumentacionit që duhej të plotësoja, 
pasi nuk ishte e lehtë të bëheshe pjese e 
FA-së. Është një dokumentacion, që do 
të jetë ‘certifikata’ jote e parë për të hyrë  
në botën e bukur të uniformës, por që të 
arrije deri atje duhet të kaloje disa faza. 
Pra janë disa faza  tepër të rëndësishme 
që ti të behesh pjesë. Për shembull është 
faza e parë  testimi fizik, pra është është 
hapi i parë që çdokush duhet të kalojë për 
të përballuar vështirësitë e stërvitjes që do 
të pasojnë udhëtimin tënd të mëpasëm. 
Po kaq i rëndësishëm është testimi in-
telektual dhe psikologjik, gjithashtu. Pas 
gjithë testimeve të nevojshme që kërkonte 
përzgjedhja e kandidaturave, që për mua 
për të qenë e sinqertë nuk ka qenë shumë 
e lehtë,  unë shpallem fituese. Gëzim i 
madh, krenari e madhe por njëkohësisht 
dhe përgjegjësi e madhe. Nën këtë atmos-
ferë tepër emocionuese dhe të paprituara 
fillova kursin që zgjati prej 9 muajsh.

Si ishte  të përshtateshe me  jetën 
ushtarake, me disiplinën që është 
rregulli numër një i performancës të 
asaj se nga duhet të nisë udhëtimii i një 
ushtaraku por sidomos për një student 
ushtarak, siç janë orët e  stërvitjes apo 
ato të studimit, por edhe disa kufizime  
specifike që e dallon këtë kategori edu-
kimi nga shkollimi civil. Ishte kjo një 
sfidë për ju?  

Po sigurisht, fillimi nuk ishte aspak 
i lehtë. Duhet të përshtateshe tashmë me 
zgjedhjen tënde, me jetën ushtarake, së 
cilës ti vetë i kishe trokitur në derë, duhet 
të përshtateshe  me  rregullat strikte, dis-
plinën, stërvitjet e shumta, orarin preciz, 
kohën e  studimit, etj. Gjithçka ka qënë një 
sfidë shumë e madhe për mua, sepse nuk 
mjafton vetëm dëshira, ajo është vetëm 
gjysma e punës. Pjesa tjetër është vullneti 
për t’ia dalë, vullneti për të ecur, për të 
mos u dorëzuar, apo për të mos u kthyer 

Fëmijëria ime me shkëlqimin e detit në sy 

Sfida ime: Pjesë e anijes “BUTRINTI” 
me mision patrullues në Detin Egje 

Intervistë me nëntoger Lediola Kojanaj, shef i Qendrës Shëndetësore në Pashaliman

Intervistoi MIMOZA GOLIKJA

pas, është sedra jote dhe premtimi që ti i 
ke bërë vetes kur do shumë të arrish ob-
jektivin që ti ke marrë përsipër. Gjithçka 
hap pas hapi bëhet pjesë e karrakterit tënd 
në udhëtimin  ushtarak, që nga momenti 
kur ti hyn në rresht dhe bëhesh pjesë e 
sfidave që në fillim, me orarin, rregullin, 
disiplinën. Ti formësohesh nëse kërkon 
brenda vetes për t’ia dalë.  

Pra ato 9 muaj ishin jo të lehtë per 
mua pasi duhet të përshtatesha siç e 
përmenda më lart me jetën ushtarake, 
me disiplinen që në Forcat e Armatosura 
ishte rregulli numër 1 i performancës të 
asaj se nga duhet të nisë udhetimi i një 
ushtaraku siç janë orët e zgjimit, orët e 
stërvitjes dhe orët e studimit, pse jo siç e 
thatë dhe ju, edhe disa kufizime specifike 
që e dallonte shkollën ushtarake nga një 
shkollë civile, si nga ajo që unë kisha 
kryer më parë.

A kishit ju një model të mëparshëm 
që ju ndikoi për t’u bërë pjesë dhe për 
të  shërbyer në FA?

Po sigurisht. Kam pasur në familjen 
time figura ushtarakësh që punonin 
në Forcat e Armatosura. Por kam 
përshtypjen se uniforma e ushtarakut 
është tërheqëse, dhe edhe sikur të mos 
kisha pasur dikë nga familja, si figurë 
ushtarake, që të më të fliste lidhur me 
ushtrinë, do ta doja po njëlloj dhe do të 
kisha po të njëjtin vlerësim. Mendoj se 
uniformën ushtarake e kam dashur edhe 
më parë, pasi ajo personifikon forcë, 
guxim, gatishmëri dhe besim. Pra është 
një uniformë që frymëzon dhe besoj se 
këtë duhet ta kem ndjerë që në fëmijëri. 
Ishte dikush pjesë e famijes time, siç e 
thashë, ai ishte burri i hallës time, që 
më kishte treguar  gjithashtu edhe për 
vështirësitë,  që nuk është e lehtë, por 
dhe që të punosh në FA është një gjë 
shumë e bukur, por nga ana tjetër ai më 
kishte thënë se është gjithashtu po aq 
dhe me shumë përgjegjësi. Ndaj duhet 
vendosmëri nëse do të bëehesh pjesë e 
FA-së.  Pastaj vite më vonë  kam dëgjuar 
për gra e vajza ushtarake, për ecurinë e 

tyrë në karrierë, për përparimin e tyre në 
gradë, gjë që u bënë për mua më vonë 
shembuj frymëzimi.

Kush ka qenë emërimi juaj i parë, 
në FA pas titullimit oficer dhe me 
gradën e parë ushtarake nëntoger? Si 
u ndjetë në punën tuaj të parë?  

Siç ju tashë  pas një periudhe 9 
mujore, të mbushur me orë stërvitje, 
trajnime, aktivitete, më në fund çdo 
sakrificë, nëse e quajmë të tillë, u 
shpërblye dhe unë u titullova officer, 
me gradën nëntoger. Emerimi im i parë 
në Forcat e Armatosura të Republikës 
së Shqipërisë, më pëlqen ta shqiptoj të 
gjithë termin, sepse ishte një krenari e 
paparë, ka qenë shef i Qendrës Shën-
detësore në Repartin 2004 Pashaliman. 
E kisha dëshiruar shërbimin tim në atë 
qendër në fakt, më pëlqente që unë të 
shërbeja atje. Unë jam nga Vlora, jam 
lindur ne Vlorë dhe jam rritur atje. 
Fëmijërinë dhe adoleshencën time i kam 
kaluar me shkëlqimin e detit në sy. Kam 
lindur në vitet e para të demokracisë, 
vite të vështira për të gjithë, por të bu-
kura për ndryshimin e madh që e priste 
vendin. Ka qenë pikërisht viti 1994.  
Nga Radhima ime e bukur e lindjes, 
nga Orikumi ku u shkollova më tej, 
nga Vlora jam larguar në vitin 2011, 
kur më duhej të studioja në Fakultetin 
e Mjekësisë dhe tashmë po kthehesha, 
pranë detit tim, me uniformën e Forcave 
Detare në Pashaliman. Ishte diçka e 
bukur ajo që kisha arritur. Isha krenare. 
Çdo vajzë do ishte krenare, njëlloj si 
unë. Isha bërë oficere, pjesë e Forcave 
Detare të FA shqiptare, gjë që nuk kishte 
qënë e lehtë. Ëndra ime më e bukur ishte 
bërë realitet.

Sa e rëndësishme është të jesh pjesë 
e bluzave të bardha të FA, por njëkohë-
sisht dhe pjesë e Forcave Detare?

Në aplikim tim për t’u bërë pjesë e 
Forcave të Armatosura, siç ua  theksova 
që në fillim,  unë vija nga një shkollim 

tjetër i mëparshmë, sepse ky ishte dhe 
kriteri i parë që kërkohej për t’u pranuar 
në fazat e mëtejshme të testimit, pra të 
kishe mbaruar një fakultet që ti të bëheshe 
pjesë dhe të vazhdoje më tej studimet 
ushtarake. Unë vija nga një shkollim 
mjekësor, pra vija me një diplomë 
mjekësie. E doja shumë profesionin tim 
dhe isha e dashuruar me bluzën e bardhë 
që më përfaqësonte dhe me humanizmin 
që e kisha bërë pjesë të karrakterit tim. 
Por tashmë mbartja me vete dy dashuri 
të mëdha, së bashku me formimin tjetër, 
atë të ushtarakut, për të shërbyer më mirë 
pranë njerzve nën uniformë.

Roli i mjekut është një detyrë sa e 
vështirë por edhe aq humane. E konsid-
eroj veten me fat që unë gjendem pranë 
njerëzve  të cilët kanë më shumë nevojë se 
kushdo për shërbim dhe pozitivitet kur ata 
ndjehen të brishtë. Por gjithashtu kam dhe 
rolin e ushtarakut, forcën, vendosmërinë, 
autoritetin që të jep uniforma dhe jo 
vetëm.  E di që për të qenë një femër në 
fuksion të tillë në Forcat e Armatosura 
jam e përgatitur dhe e vendosur të luftoj 
e të fitoj në çdo lloj sfide dhe vështirësie 
me të cilat mund të përballem, gjithmonë 
në përmbushje me suksese të detyrës që 
kam ndaj Atdheut.

Kush ka qenë sfida juaj më e 
madhe deri tani në FA, që ka shënuar 
shërbimin tuaj nën uniformë?

Jeta ushtarake në vetvete është sfi-
duese pa dyshim dhe, sfidat  që ti has 
në përditshmërinë tënde janë të natyrave 
të ndryshme sigurisht. Por sfida ime më 
e madhe në Forcat e Armatosura, që 

doja ta quaja kryesfidën time ka qenë  
ajo e datës 13 janar e vitit 2019 kur 
unë përzgjidhem si një ndër efektivët e 
anijes “BUTRINTI” për të qenë pjesë e 
Misionit në Detin Egje. Ishte një sfidë që 
nuk mund ta shmangja apo që të mund t’i 
thoja jo. E kush do t’i thoshte?! Isha bërë 
pjesë e ekuipazhit të 11-të në të cilin do të 
na duhej të patrullonim në det për 3 muaj 
si efektiv. Ishte totalisht një eksperience 
e re për mua sa aq e veçantë, aq dhe me 
shumë përgjegjësi. Një emocion i papër-
shkruar, por edhe i paharuar që do të më 
mbetet, ishte ai në ditën e parë të nisjes 

së bashku me urimin “Erëra të mbara”, 
për ekuipazhin e anijes “BUTRINTI”, 
pra dita e parë në misionin e NATO-s 
në Detin Egje.  Ishte një sfidë, por një 
sfidë që rezultoi me shumë sukses për 
ne të gjithë si përfaqësues të Forcave të 
Armatosura në atë mision. Ne ishim në 
të njëjtin nivel përkrah aleatëve në këtë 
operacion të rëndësishëm. Nisja jonë u 
bë nga Baza Detare Pashaliman Vlorë, 
ku u zhvillua dhe ceremonia e përcjelljes 
së kontingjentit për në operacionin e 
NATO-s në detin Egje, ishte një ceremoni 
ku pasoi me morjen në dorëzim të  Fla-
murit Kombëtar. Ceremoni përcjelljesh 
dhe të kthimit në atdhe të kontingjenteve 
të anijeve pjesëmarrëse në mision sjellin 
krenari dhe emocion. Forca Detare shq-
iptare ishte pjesë e patrullimit në Detin  
Egje dhe unë së bashku me efektivin ishim 
pjesë në kuadër të kontributit me forcat 
aleate të NATO-s, ku gjatë patrullimeve 
anijet tona shqiptare kanë ndërmarrë një 
sërë operacionesh për shpëtimin e jetës 
së emigrantëve.

Pra ju veçoni si sfidën tuaj më të 
madhe, atë si pjesë e efektivit të anijes 
“BUTRINTI”, në Misionin e Detit 
Egje. Ishte hera e parë e pjesëmarrjes 
së një femre nën uniform në këtë mis-
sion. A është e vështirë për një femër 
të jetë pjësëmarrëse në një mission të 
tillë siç ishte ai i Detit Egje? Çfarë do 
të veçonit?

Po. E vërtetë, hera e parë për një 
efektiv femër të Forcës Detare që të 
ishte pjesëmarrëse në një mision të tillë 
detar, patrullim në Detin Egje për 3 

muaj. Të marrësh pjesë në një 
mision ndërkombëtar është sfidë 
për çdo ushtarak të FA, i çfardo 
force që të jetë, pa veçuar gjininë, 
si për meshkujt edhe për femrat. 
Ju e dini që në misionet e tjera të 
NATO-s, ku FA ka qenë pjesë-
marrëse, ka pasur edhe ushtarake 
femra. Por misioni ku unë isha 
pjesë jo vetëm që ishte i pari për 
mua, por ishte gjithashtu dhe mi-
sioni i parë ku kishte pjesëmarrës, 
efektiv femër. Unë jam krenare 
për misionin tim. Jam krenare dhe 
e nderuar që isha pjesë edhe pse 
ishte një nismë e vështirë për një 
femër dhe sidomos për një nënë. 

Ju më pyetët se çfarë do 
të veçoja nga ky mision? Ka 
pasur shumë momente që do 
t’ia vlente që unë  t’i për-
mendja sepse mendoj se një 
mission detar, ka veçoritë e 
tij nga ata tokësorë. Por unë 
si një ushtarake e FD, por dhe 
pjesë e bluzave të bardha do 
të veçoja një rast në mision në 

Detin Egje. Një efektiv i anijes ra në 
depresion dhe nuk po e përballonte 
dot qendrimin brenda në anije për një 
periudhë kohore të gjatë, siç e kërkonte 
detyra, kjo sepse ai nuk ishte mësuar 
me detin. Kjo situatë ishte shumë e 
vështirë edhe për mua, dhe,  edhe pse 
u kapërcye kjo gjë, ende sot ai efektiv 
ka ngelur në kujtimet e mia. Kjo sepse 
unë isha mjeku dhe ushtaraku, dhe siç e 
thashë edhe më lart  roli i mjekut është 
një detyrë që  për të qënë pranë  me atë 
që ke mësuar në shkollë, me përvojën 
por dhe me dhumë pozitivitet. 

Në ambientet e Bibliotekës së 
Akademisë së Forcave të Armatosura 
paraditen e ditës së premte, më datë 
23 prill, ora 10:00 u firmos mar-
rëveshja e bashkëpunimit midis Uni-
versitetit të Tiranës dhe Akademisë 
së Forcave të Armatosura.

Në realizimin e marrëveshjes 
ishin të pranishëm Rektori i Univer-
sitetit të Tiranës  Prof. Dr. Artan 
Hoxha, kurse Akademia e Forcave 
të Armatosura ishte e përfaqësuar 
nga Komandanti Gjeneral Brigade, 
Dr.Albert Mullai gjithashtu ishte e 
pranishme dhe Drejtoresha e Kurri-
kulës Blerina Vorpsi.

Kjo marrëveshje ka si objekt nx-
itjen e bashkëpunimit dhe zhvillimin e 
aktiviteteve të përbashkëta. Sigurisht, 
që realizimi i kësaj marrëveshjeje do 
të sjellë shkëmbimin e përvojave në 
fushën e mësimdhënies dhe kërkimit 
shkencor, por në veçanti zhvillimin 
e programeve të përbashkëta në 
kuadrin e bashkëpunimit kombëtar. 
Qëllimi i kësaj marrëveshje është 
nxi t ja e bashkëpunimit  në për-
gatitjen e specialistëve të lartë dhe 
të shkencëtarëve të rinj. Kështu të 
dyja palët do të shkëmbejnë me njëra-
tjetrën jo vetëm personelin akademik, 

por edhe studentët të cilët mund të 
hulumtojnë dhe të realizojnë kërkime 
shkencore. Do të kryhen praktika të 
përbashkëta në funksion të procesit 
mësimor. Marrëveshja parashikon 
ndër të tjera programe studimi të 
përbashkëta, konferenca shkencore, 
udhëheqje shkencore, bashkëpunim për 
botime të përbashkëta, sigurisht dhe 
shfrytëzimi i bibliotekave nga personeli 
akademik dhe studentët e të dy institu-
cioneve.Pasi u nënshkrua marrëveshja, 
rektori i Universitetit të Tiranës u njoh 

me ambientet e Bibliotekës së FA-së, 
gjithashtu vizitoi dhe Muzeun e Forcave 
të Armatosura. Kjo marrëveshje vjen 
pas disave të realizuara më pare, siç 
ishte ajo midis Akademisë së FA-së 
dhe Akademisë së Sigurisë më datë 16 
prill, gjithashtu Akademia më datë 3 
shkurt ka realizuar marrëveshjen me 
Universitetin e Durrësit “Aleksandër 
Moisiu”. Realizimi i marrëveshjeve 
të tilla ndihmon në rritjen e nivelit të 
arsimit si për AFA-në ashtu dhe për 
UT-në.

Shkëmbim i përvojave në fushën e mësimdhënies 

AFA: Marrëveshje bashkëpunimi 
me Universitetin e Tiranës

Shefi i Shtabit të Përgjithshëm 
të FARSH, gjeneralmajor, 
Bajram Begaj zhvilloi një 
takim me ambasadorin e Re-

publikës së Turqisë në Tiranë Murat 
Ahmet Yörük dhe atasheun ushtarak 
turk kolonel Kablay. Gjeneralma-
jor Begaj vlerësoi bashkëpunimin 
ushtarak bilateral midis vendeve në 
fushën e Sigurisë dhe Mbrojtjes, atë 
rajonal, por edhe më tej, në kuadër 
të misioneve dhe aktivi teteve të 
NATO-s.  Bashkëpunimi ushtarak 
midis dy vendeve shtrihet në fushat 
e edukimit,  trajnimit,  shëndetë-
sisë, modernizimit, logjistikës dhe 
misioneve të NATO-s, konkretisht 
kontingjenti i përbashkët ushtarak 
që shërben në Hamid Karzai Inter-
national Airport, në Kabul, Afgani-

stan. 
Gjenera lmajor  Begaj  theksoi 

rëndësinë e bashkëpunimit në fushën 
e edukimit të brezave të rinj si dhe 
ushtarakëve të gradave të ulëta dhe 
të larta në kurset dhe akademitë 
turke, si një kontribut për zhvil-
limin e lidershipit.  Të dy bash-
këbiseduesit theksuan rëndësinë e 
vazhdimit te bashkëpunimit ushtarak 
midis dy vendeve, sipas planeve të 
bashkëpunimit ushtarak bilateral si 
dhe atyre në kuadër të NATO dhe 
iniciativave rajonale.

Bashkëpunim bilateral, por edhe 
bashkëpunim në kuadër të NATO-s 

Gjeneralmajor Begaj-ambasadori turk Ahmet Yoruk: 

Bashkëpunimi ushtarak me Turqinë shtrihet në fushat e edukimit, trajnimit, 
shëndetësisë, modernizimit, logjistikës dhe misioneve të NATO-s

Në mjediset e Qendrës së Arsimimit Profesional të Ushtarëve, Vlorë 
dhe batalioneve të këmbësorisë të Forcës Tokësore, Poshnje dhe Vau 

i Dejës, u zhvilluan ceremonitë e certifikimit dhe Betimit të rekrutëve që 
përfunduan kursin e Stërvitjes Individuale Bazë. Në përfundim të këtij kursi 
u certifikuan 241 rekrutë, të rinj e të reja, nga mbarë vendi, tashmë pjesë e 
Forcave tona të Armatosura.

Në ceremoninë e organizuar në Qendrën e Arsimimit Profesional të 
Ushtarëve, Vlorë, morën pjesë Shefi i Shtabit të Përgjithshëm i Forcave të 
Armatosura, gjeneralmajor Prof.asoc. Bajram Begaj, komandanti i Akade-
misë së Forcave të Armatosura, gjeneral brigade Albert Mullai, komandanti 
i FD gjeneral brigade Ilir Xhebexhia dhe drejtorë drejtorish në Shtabin e 
Përgjithshëm të Forcave të Armatosura.

Fjalën e hapjes në këtë ceremoni e mbajti Komandanti i QAPU, kolonel 
Ferdinant Dimo, i cili falënderoi pjesëmarrësit dhe personelin trajnues, ku 
ndër të tjera theksoi: “Ndihemi krenar për produktin e punës suaj, për këtë 

forcë të madhe ushtarake që keni stërvitur, për përpjekjet e vazhdueshme 
tuaja në drejtim të konsolidimit të sistemit të stërvitjes së ushtarit të Forcave 
të Armatosura, për ambicien tuaj për të zbatuar standarde të avancuara në 
procesin stërvitor, për gjithçka që ju keni bërë për edukimin e këtyre të rinjve, 
tashmë të denjë për të shërbyer në radhët e Forcave të Armatosura”.

Shefi i Shtabit të Përgjithshëm i Forcave të Armatosura falënderoi të 
gjithë personelin e Qendrës së Arsimimit Profesional të Ushtarëve për pu-
nën e deritanishme dhe në veçanti rekrutët e sapo certifikuar: “Ju shpreh 
mirënjohjen time për përkushtimin dhe seriozitetin e treguar, për atë që 
ju reflektuat gjatë stërvitjes pavarësisht situatës së vështirë të krijuar nga 
pandemia e “Covid-19”. Jam i sigurt se dijet dhe aftësitë e fituara në këtë 
stërvitje do t’ju shërbejnë për të realizuar me sukses detyrat në repartet 
e Forcave të Armatosura ku do të shërbeni. Dita e sotme është e veçantë 
për Ju, pasi do të betoheni si ushtarakë të Forcave të Armatosura të Re-
publikës së Shqipërisë. Ju do të betoheni para flamurit tonë kombëtar, për 
ti qëndruar besnik atdheut, detyrës dhe ligjit”, -përfundoi përshëndetjen 
gjeneral major Begaj”. Mes urimeve më të mira, rekrutët u përcollën nga 
Bunavia për në repartet e Forcave të Armatosura.

Marrëveshja u nënshkrua nga komandanti i AFA-së, gjeneral brigade 
Dr. Albert Mullai dhe rektori i Universitetit të Tiranës, Prof. Dr. Artan Hoxha

Qendra e Arsimimit Profesional-Vlorë, 
Batalioni Poshnje dhe Vaun e Dejës 

241 rekrutë përfundojnë kursin 
e Stërvitjes Individuale Bazë

Gjeneralmajor Bajram Begaj: “Ju do të betoheni 
para flamurit tonë kombëtar, për t΄i qëndruar 

besnik atdheut, detyrës dhe ligjit”

Qendra e Personel Rekrutimit, 
do të rekrutojë 1 (një) kan-
didat për të ndjekur “Kursin 
e titullimit të Oficerit të 

Forcës Tokësore”, i cili do të zhvillohet 
në Akademinë Mbretërore të Forcës 
Tokësore në Sandhurst, në Britaninë e 
Madhe, në periudhën 7 qershor 2021-12 
gusht 2022. Afati kohor për dorëzimin 
e dokumentacionit pranë Qendrës së 
Personel Rekrutimit ka ndryshuar; afati 
i ri është deri më 10 maj 2021.

Kriteret e pranimit 
të kandidatëve: 

Të ketë shtetësi shqiptare. Të mos 
jetë dënuar nga gjykata për vepra pe-
nale. Të mos jetë në ndjekje penale. 
Të mos jetë në proces gjykimi penal 
nga gjykata. Të mos ketë probleme 
me deportimin. Të mos jetë përdorues 
i lëndëve narkotike dhe alkolit, për të 
cilat do të paraqesin testet e kryera. Të 
mos jetë person i dyshuar nga organet 
e zbatimit të ligjit për veprimtari të 
kundërligjshme apo kriminale. Të jetë 
në moshë jo më shumë se 27 vjeç, në 
momentin e titullimit (13 gusht 2022, 
sipas ligjit nr. 59/2014, “Për karrierën 
ushtarake në Forcat e Armatosura). 
Të jetë ushtarak/civil (rekrut, ushtarë, 
nënoficerë dhe nëntogerë të rinj të 
cilët nuk kanë kryer kursin bazë të 
oficerit, ose janë duke ndjekur Kursin 
e Përgatitjes së Oficerit të Ri), të cilët 
kanë përfunduar minimumi studimet 
“bachelor”, brenda ose jashtë vendit, të 
njohur dhe ekuivalentuar nga Ministria 
e Arsimit dhe Sporteve të Republikës 
së Shqipërisë. Të ketë kryer shkollën e 
lartë (minimumi “bachelor”) ose të jetë 
në vitin e fundit të saj. Në momentin e 
aplikimit kandidati duhet të paraqesë 
dokumentat e përfundimit të arsimit të 
lartë. Kandidatët që janë duke ndjekur 
studimet në vitin e fundit duhet të 
paraqesin një vërtetim mbi rezultatet e 
dy viteve të para. Në përfundim të stu-
dimeve duhet të paraqesin diplomën dhe 
listën e notave. Të ketë notën mesatare 
të lëndëve të të gjitha viteve të arsimit të 
lartë (bachelor), jo më pak se 7 ( shtatë). 
Kandidatët duhet të zotërojnë gjuhën 
angleze, mbi 71 pikë në testimin AL-
CPT ose nivelin 2/2/2/2 sipas STANAG 
6001. Të ketë gjatësinë trupore jo më 
pak se 165 cm për meshkujt dhe jo 
më pak se 160 cm për femrat. Të ketë 
aftësi për të notuar deri 100 m. Të 
mos jetë bartës i virusit HIV, Hepatit 
B dhe SST (Sëmundje Seksualisht të 
Transmetueshme); të mos ketë kaluar 
apo të vuajë nga sëmundje të zem-
rës, veshkave, hepatite, pulmonare, 
neuropsikiatrike, sistemit lokomotor 
(sistemit kockor dhe lëvizjes) apo 
të ketë qenë ose të jetë përdorues i 
lëndëve narkotike. Të rezultojë ka-
lues në testet fizike, shëndetësore, 
intelektuale, gjuhësore ose trajnuese, 
që zhvillohen nga vendet partnere 
në vendin tonë ose pranë akademive 
ushtarake jashtë vendit, me qëllim 
pranimin në akademi. Të mos jetë 
i larguar nga puna në administratën 
qendrore ose vendore (nëse ka qenë i 
punësuar para aplikimit), për shkelje 
të dispozitave të kodit të punës ose 
legjislacionit në fuqi. Kjo kërkesë 
aplikohet për kandidatët që nuk janë 
pjesë e FA-së. Të ketë një trup me 
fizik të rregullt, të shëndetshëm nga të 
gjitha pikëpamjet, pa asnjë mangësi apo 
shenja që deformojnë pamjen.

Të jetë shpallur fitues në përfundim 
të konkurimit. Të plotësojë kushtin e 
sigurisë. Të jetë vlerësuar i aftë për 
të shërbyer në FA gjatë ekzaminimit 

Një (1) kandidat për Akademinë Mbretërore 
të Forcës Tokësore në Britaninë e Madhe 

QPR rekruton kandidatë për studime 

mjekësor në Njësinë Mjekësore Ush-
tarake. 

Kandidatët që rekrutohen nga radhët 
e Forcave të Armatosura përveç krit-
ereve të mësipërme duhet të plotësojnë 
edhe kriteret e mëposhtme: a. Të kenë 
vlerësimin e punës jo më pak se “shumë 
mirë”; b. Të mos kenë asnjë masë disi-
plinore në fuqi. 

Kandidatët nuk mund të regjistrohen 
për ndjekjen e studimeve në institucio-
net arsimore ushtarake jashtë vendit, në 
rast se: a) Kanë kryer më parë të njëjtin 
nivel arsimor ushtarak brenda ose jashtë 
vendit. b) Kanë qenë kontingjent i 
Forcave të Armatosura për ndjekjen e 
studimeve ushtarake brenda dhe jashtë 
vendit dhe nuk i kanë përfunduar ato. 
Kandidati që nuk plotëson qoftë edhe 
një nga kriteret e përmendura më sipër, 
s’kualifikohet. 

Dokumentet për regjistrim: 

Kandidatët për regjistrim duhet të 
paraqesin pranë zyrës së pranimit në 
Qendrën e Personel Rekrutimit, Ti-
ranë, dokumentacionin e mëposhtëm: 
Kërkesë me shkrim e nënshkruar nga 
kandidati për ndjekjen e studimeve 
ushtarake në “Kursin e titullimit të 
Oficerit të Forcës Tokësore”, që do 
të zhvillohet në Britaninë e Madhe. 
Formular me të dhënat personale 
sipas formatit të përcaktuar, ANEX 
A. Fotokopje e noterizuar e doku-
mentit zyrtar (diplomës) që vërteton 
përfundimin e arsimit të lartë (mini-
mumi bachelor) së bashku me listën 
e notave.

Fotokopje e kartës së identitetit. 
Fotografi për dokument (4x6), 2 
(dy) copë. Fotokopje të pasaportës 
e vlefshme për jashtë shtetit. Raport i 
aftësisë në punë të lëshuar nga mjeku 
i familjes i qendrës shëndetësore së 

vendbanimit, i shoqëruar edhe me 
një raport shpjegues, ku deklarohet 
se kandidati është i shëndetshëm, 
nuk ka sëmundje kronike, infektive, 
të shëndetit mendor në anamnezën e 
tij personale dhe nuk është përdorues 
i lëndëve narkotike. Ekzaminimet 

Afati kohor për dorëzimin e dokumentacionit pranë Qendrës së Personel 
Rekrutimit ka ndryshuar; afati i ri është deri më 10 maj 2021

mjekësore për agjentët infektivë (Hepa-
titin B, C dhe D, HIV/AIDS, Sifiliz), 
grupin e gjakut dhe lëndët narkotike 
të lëshuar nga Qendra Kombëtare e 
Transfuzionit të Gjakut ose bankat e 
gjakut apo drejtoritë e Shëndetit Publik 
në prefekturat apo rrethet ku banojnë, 

si dhe testet për lëndët narkotike nga 
laboratorë të certifikuar nga Ministria 
e Shëndetësisë dhe Mbrojtjes Sociale. 
Formularët e vetëdeklarimit që plotë-
sohen në momentin e aplikimit pranë 
zyrës së pranimit në Qendrën e Personel 
Rekrutimit, për gjendjen shëndetësore 
dhe për procedim penal ose jo, si dhe 
është ose jo i dënuar. 

Dokumentacioni që duhet 
të paraqesin kandidatët e 
kualifikuar brenda 10 ditëve 
pas përfundimit të testimit: 

Dëshmi penaliteti. Vërtetim nga 
gjykata. Vërtetim nga prokuroria. 
Vërtetim nga përmbarimi. Ekzaminimet 
për agjentët infektivë (Hepatit B, Hep-
atit C, Hepatit D, HIV/AIDS, Sifiliz) 
dhe raportin mjekësor të lëshuar nga 
komisioni mjeko–ligjor, në Njësinë 
Mjekësore Ushtarake. Testet për lëndët 

narkotike të lëshuar nga laboratorë të 
certifikuar nga Ministria e Shëndetësisë 
dhe Mbrojtjes Sociale. 

Datat e testimit: 

Testi i Gjuhës së Huaj (anglisht) 
do të zhvillohet më datë 11.05.2021. 
Testi Fizik do të zhvillohet më datë 
11.05.2021. Testi Intelektual do të 
zhvillohet më datë 12.05.2021, kurse 
Testi Psikologjik do të zhvillohet më 
datë 12.05.2021.

Të dhënat e testimit 
të Aftësive Fizike: 

Meshkujt: Vrapim 800 m, për 4 
min e 50 sek (nxemje) dhe 2.4 km për 
10 min e 30 sek. Ulje-ngritje mbi krahë 
(pompa) 44 në 2 min. Shtrirje-ngritje 
(muskuj barku) 50 në 2 min. Not 100 m. 
Femrat: Vrapim 800 m, për 4 min e 50 
sek (nxemje) dhe 2.4 km për 12 min e 
45 sek. Ulje-ngritje mbi krahë (pompa) 
21 në 2 min.  Shtrirje-ngritje (muskuj 
barku) 50 në 2 min. Not 100 m.

Qendra e Personel Rekrutimit, 
do të rekrutojë kandidatë 
për studime në Shkollat e 
Larta Ushtarake të Greqisë, 

5 (pesë) të drejta studimi si më poshtë 
vijon: Shkolla e Studentëve për Oficerë 
të Forcës Tokësore “EVELPIDON”, 
gjitharmësh, 1 (një) kuotë. Shkolla e 
Studentëve për Oficerë të Forcës Detare 
“SND”, luftëtar, 1 (një) kuotë. Shkolla 
e Studentëve për Oficerë të Shërbimeve 
(të trupës) të Forcave të Armatosura 
“SSAS”, për degën e mjekësisë, 3 (tre) 
kuota. Afati kohor për dorëzimin e 
dokumentacionit pranë Qendrës së 
Personel Rekrutimit është deri më 21 
qershor 2021.

Kriteret e pranimit 
të kandidatëve: 

Të ketë shtetësi shqiptare. Të mos 
jetë dënuar nga gjykata për vepra pe-
nale. Të mos jetë në ndjekje penale. 
Të mos jetë në proces gjykimi penal 
nga gjykata. Të mos ketë probleme 
me deportimin. Të mos jetë përdorues 
i lëndëve narkotike dhe alkolit, për të 
cilat do të paraqesin testet e kryera. Të 
mos jetë person i dyshuar nga organet 
e zbatimit të ligjit për veprimtari të 
kundërligjshme apo kriminale. Të jetë 
në moshë jo më pak se 18 vjeç dhe jo 
më shumë se 20 vjeç, në ditën e fil-
limit të vitit akademik. Të ketë kryer 
shkollën e mesme ose të jetë në vitin e 
fundit të saj. Në momentin e aplikimit 
kandidati duhet të paraqesë dokumentat 
e përfundimit të arsimit të mesëm. Kan-
didatët që janë duke ndjekur studimet 
në vitin e fundit duhet të paraqesin një 
vërtetim mbi rezultatet e dy viteve të 
para. Në përfundim të studimeve duhet 
të paraqesin diplomën dhe certifikatën 
e notave. Të ketë notën mesatare të 
lëndëve të të gjitha viteve të arsimit 
të mesëm, jo më pak se 7 (shtatë). Të 
ketë gjatësinë trupore jo më pak se 165 
cm për meshkujt dhe jo më pak se 160 
cm për femrat. Të mos jetë i martuar. 
Kandidatët duhet të zotërojnë gjuhën an-
gleze, mbi 60 pikë në testimin ALCPT. 
Të mos jetë bartës i virusit HIV, Hepatit 
B dhe SST (Sëmundje Seksualisht të 
Transmetueshme); të mos ketë kaluar 
apo të vuajë nga sëmundje të zem-
rës, veshkave, hepatite, pulmonare, 
neuropsikiatrike, sistemit lokomotor 
(sistemit kockor dhe lëvizjes) apo 
të ketë qenë ose të jetë përdorues i 
lëndëve narkotike. Të rezultojë ka-
lues në testet fizike, shëndetësore, 
intelektuale, gjuhësore ose trajnuese, 
që zhvillohen nga vendet partnere 
në vendin tonë ose pranë shkollave 
ushtarake jashtë vendit, me qëllim 

Pesë (5) kandidatë për studime në 
shkollat e larta ushtarake të Greqisë

QPR rekruton kandidatë për studime

pranimin në shkolla ushtarake. Të 
ketë një trup me fizik të rregullt, të 
shëndetshëm nga të gjitha pikëpamjet, 
pa asnjë mangësi apo shenja që defor-
mojnë pamjen si dhe të ketë bërë të 
gjitha vaksinat dhe të mos jetë mbartës 
i sëmundjeve ngjitëse. Të jetë shpallur 
fitues në përfundim të konkurimit. 
Të plotësojë kushtin e sigurisë. Të 
jetë vlerësuar i aftë për të shërbyer 
në FA gjatë ekzaminimit mjekësor në 
Njësinë Mjekësore Ushtarake. Kan-
didatët nuk mund të regjistrohen për 
ndjekjen e studimeve në institucionet 
arsimore ushtarake jashtë vendit, në 
rast se: kanë kryer më parë të njëjtin 
nivel arsimor ushtarak brenda ose 
jashtë vendit, kanë qenë kontingjent i 
Forcave të Armatosura për ndjekjen e 

studimeve ushtarake brenda dhe jashtë 
vendit dhe nuk i kanë përfunduar ato, 
kandidati që nuk plotëson qoftë edhe 
një nga kriteret e përmendura më 

Tre bursa për mjekësi, një për oficer tokësor dhe një për oficer detar. 
Afati kohor për dorëzimin e dokumentacionit pranë Qendrës së 

Personel Rekrutimit është deri më 21 qershor 2021

sipër, s’kualifikohet. 

Dokumentet për regjistrim:

Kandidatët për regjistrim duhet të 
paraqesin pranë Zyrës së Pranimit Ti-
ranë, dokumentacionin e mëposhtëm: 
Kërkesë me shkrim e nënshkruar nga 
kandidati për ndjekjen e studimeve në 
Shkollat e Larta Ushtarake të Greqisë 
dhe preferenca e degës për të cilën 
aplikohet. Formular me të dhënat 
personale sipas formatit të përcaktuar, 
Aneksi A. Fotokopje e noterizuar 
e dokumentit zyrtar (diplomës) që 
vërteton përfundimin e arsimit për-
katës së bashku me certifikatën dhe 
listën e notave. Fotokopje e kartës 
së identitetit. Fotografi për doku-
ment (4x6), 2 (dy) copë. Fotokopje 
të pasaportës e vlefshme për jashtë 
shtetit. Raport mjekësor të lëshuar 
nga mjeku i familjes i qendrës shën-

detësore të vendbanimit i shoqëruar 
edhe me një raport shpjegues, ku 
deklarohet se kandidati është i shën-
detshëm, nuk ka sëmundje kronike, 
infektive, të shëndetit mendor në 
anamnezën e tij personale dhe nuk 
është përdorues i lëndëve narkotike. 
Ekzaminimet mjekësore për agjentë 
infektiv (Hepatit B, Hepatit C, Hep-
atit D, HIV/AIDS, Sifiliz), grupin e 
gjakut dhe lëndët narkotike, lëshuar 
nga Qendra Kombëtare e Transfuzi-
onit të Gjakut dhe/ose bankat e gjakut 
apo drejtoritë e Shëndetit Publik në 
prefekturat apo rrethet ku banojnë, 
si dhe testet për lëndët narkotike nga 
laboratorë të certifikuar nga Ministria 
e Shëndetësisë dhe Mbrojtjes Sociale. 
Formularët e vetëdeklarimit, të cilët 
plotësohen pranë Qendrës së Personel 
Rekrutimit në momentin e dorëzimit 
të dokumentacionit.

Dokumentacioni që duhet 
të paraqesin kandidatët e 
kualifikuar pas përfundimit
të testimit, brenda 10 ditëve: 

Kandidatët e kualifikuar pas për-
fundimit të testimit, brenda 10 ditëve 
duhet të paraqesin dëshmi penaliteti, 
vërtetim nga gjykata, vërtetim nga 
prokuroria, vërtetim nga përmbarimi, 
ekzaminimet për agjentët infektivë 
(Hepatit B, Hepatit C, Hepatit D, HIV/
AIDS, Sifiliz) dhe raportin mjekësor të 
lëshuar nga komisioni mjeko–ligjor, në 
Njësinë Mjekësore Ushtarake por edhe 
testet për lëndët narkotike të lëshuar nga 
laboratorë të certifikuar nga Ministria e 
Shëndetësisë dhe Mbrojtjes Sociale.

Datat e testimit: 

Ndërsa aplikanti do të kalojë katër 
testime në datat e përcaktuara. Kështu 
testi i gjuhës së huaj (anglisht) do të zh-
villohet më 23 qershor 2021. Testi fizik 
do të zhvillohet më 23 qershor 2021. 
Testi intelektual do të zhvillohet më 24 
qershor 2021 dhe testi psikologjik do të 
zhvillohet më 24 qershor 2021.

Shënim: Aplikanti duhet të dekla-
rojë se të dhënat e paraqitura në for-
mularët e plotësuar  janë të vërteta dhe 
ai autorizon kontrollin e vërtetësisë së 
tyre nga subjekti i autorizuar. Trajtimi i 
të dhënave personale do të bëhet vetëm 
në përputhje me ligjin nr. 9887 datë 
10.03.2008 “Për mbrojtjen e të dhënave 
personale”, i ndryshuar.  Deklarimi i 
rremë shkakton përgjegjësi penale sipas 
ligjit dhe passjell përjashtimin tuaj nga 
çdo procedurë e mëtejshme.

Sekretari i Përgjithshëm  i NATO-s, Jens Stoltenberg priti Kryemin-
istrin e Sllovakisë, Eduard Heger në Selinë e NATO-s më 27 prill 

2021. Z. Stoltenberg vlerësoi kontributet e Sllovakisë në Aleancë, duke 
përfshirë mbështetjen për misionet trajnuese në Irak dhe Afganistan 
dhe pjesëmarrjen e Sllovakisë në grupin shumëkombësh të betejës së 
NATO-s në Letoni. Ai gjithashtu shprehu vlerësimin për sigurimin e 
Sllovakisë të furnizimeve mjekësore për aleatët gjatë pandemisë, duke 
e quajtur këtë një demonstrim të rëndësishëm të solidaritetit. Sekretari 
i Përgjithshëm gjithashtu mirëpriti punën e Sllovakisë për të promo-
vuar stabilitetin në Ballkanin Perëndimor dhe përpjekjet e saj për të 
rritur shpenzimet e mbrojtjes dhe për të investuar në aftësitë kryesore. 
Stoltenberg tha se “Aleatët janë thellësisht të shqetësuar nga veprimet 
destabilizuese të Rusisë në të gjithë zonën Euro-Atlantike, përfshirë 
territorin e NATO-s”, dhe se “ne qëndrojmë në solidaritet të plotë me 

Republikën Çeke pas shpërthimit fatal në një depo të magazinimit të mu-
nicioneve”. Sekretari i Përgjithshëm tha se kjo ishte pjesë e një modeli 
veprimesh agresive nga Rusia, e cila  “vazhdon të shkelë sovranitetin 
e Ukrainës dhe përpjekjet për të kufizuar hyrjen në pjesë të Detit të Zi 
dhe ngushticës Kerç”. Kryeministri i Sllovakisë, Eduard Heger 
tha se: “mbështesim përgatitjen e agjendës së re të NATO-s, 
duke pasqyruar mjedisin tonë të tanishëm dhe të ndryshuar të 
sigurisë. Ne gjithashtu mbështesim agjendën shumë ambicioze 
të Sekretarit të Përgjithshëm. Siç thashë është përparësia jonë 
e përbashkët që të kemi një mbrojtje dhe aftësi shumë të fortë 
kolektive për t’u përballur me sfida të reja,m qoftë sulmet kiber-
netike, keqpërdorimi i teknologjisë moderne, apo inteligjenca 
artificiale. Gjithashtu duhet t’u kushtojmë vëmendje sfidave të 
tjera që vijnë nga Azia dhe kryesisht nga Kina”.

Stoltenberg vlerëson kontributet e Sllovakisë në Aleancë

NATO-Maqedoni e Veriut: Një vit 
arritje pas anëtarësimit në Aleancë

Selia e NATO-s, Bruksel 

Jens Stoltenberg: “Ashtu si Maqedonia e Veriut qëndron me NATO-n, NATO qëndron me Maqedoninë e Veriut”

Më 28 prill 2021, Sekretari 
i Përgjithshëm i NATO-s, 
Jens Stoltenberg, priti 
Presidentin e Maqedonisë  

së Veriut, Stevo Pendarovski, në Selinë e 
NATO-s. Sekretari i Përgjithshëm vlerë-
soi kontributet e Maqedonisë së Veriut në 
sigurinë Euro-Atlantike. “Gjatë vitit të 
kaluar, Maqedonia e Veriut ka provuar 
të jetë një ofrues i besueshëm sigurie 
dhe një aleat itë vlerësuar,” tha ai. 
“Trupat tuaj kanë kontribuar në misionin 
paqeruajtës të NATO-s në Kosovë dhe në 
misionet tona stërvitore në Irak dhe Af-
ganistan; Unë gjithashtu mirëpres që keni 
rritur shpenzimet e mbrojtjes, me një 
plan të qartë për të investuar 2 përqind 
të PBB-së në mbrojtje deri në vitin 2024;  
Maqedonia e Veriut po tregon gjithashtu 
udhëheqje dhe angazhim në fusha të 
tjera, duke përfshirë organizimin e një 
stërvitje të rëndësishme të gatishmërisë 
civile më vonë këtë vit dhe duke i dhu-
ruar Fondit të Mirëbesimit të Përgjigjes 
Pandemike të NATO-s, i cili mbështet 
aleatët në nevojë”, vuri në dukje ai. Sek-
retari i Përgjithshëm i NATO-s gjithashtu 
theksoi përfitimet e anëtarësimit të 
NATO-s në sigurinë e Maqedonisë së 
Veriut. “Ashtu si Maqedonia e Veriut 
qëndron me NATO-n, NATO qëndron 
me Maqedoninë e Veriut. Gjatë vitit të 
kaluar, aleatët kanë ndihmuar vendin 
tuaj t’i përgjigjet pandemisë COVID-
19, duke dhënë ndihmë financiare, 
ventilatorë, një spital fushor dhe pajisje 
të tjera mjekësore. Ky është solidariteti i 
NATO-s në veprim ”, theksoi ai. 

Sekretari i Përgjithshëm Stoltenberg 
dhe Presidenti Pendarovski shkëmbyen 
gjithashtu mendime mbi përgatitjet e va-
zhdueshme për Samitin e NATO-s 2021, 
i cili do të zhvillohet në Bruksel në 14 
qershor. “Së bashku, ne do të vendosim 
një axhendë pozitive dhe me vështrim 
përpara për të ardhmen e Aleancës 
sonë, përmes iniciativës NATO 2030”, 
tha Sekretari i Përgjithshëm i NATO-s. 
“Ne duhet të përforcojmë unitetin tonë, 
të zgjerojmë qasjen tonë ndaj sigurisë 
dhe të ruajmë së bashku rendin ndërkom-
bëtar të bazuar në rregulla. Kjo është e 
rëndësishme në një kohë kur ne shohim 
kërcënime dhe sfida nga shumë drejtime. 
Rusia vazhdon modelin e saj të vepri-
meve agresive, duke përfshirë shkeljet 
e saj të vazhdueshme të sovranitetit dhe 
integritetit territorial të Ukrainës; ne 
vazhdojmë të përballemi me kërcënimin 
e terrorizmit ndërkombëtar; dhe ngritja 
e Kinës paraqet mundësi, por gjithashtu 
paraqet sfida për sigurinë tonë të për-
bashkët; asnjë vend, ose kontinent,  nuk 
është aq i madh sa të merret vetëm me 
këto çështje, por së bashku, NATO 
përbën gjysmën e fuqisë ekonomike të 
botës dhe gjysmën e fuqisë ushtarake të 

botës; dhe së bashku, ne mund t’i mba-
jmë njerëzit tanë të sigurt “, shtoi Jens 
Stoltenberg  në konferencën e përbashkët 
për shtypin me Presidentin e Maqedonisë 
së Veriut, Stevo Pendarovski.

Sekretari i Përgjithshëm i NATO-s:  
Muajin e kaluar, ne shënuam përvjeto-
rin e parë të pranimit të Maqedonisë së 
Veriut në NATO. Anëtarësimi juaj në 
Aleancë është një arritje e rëndësishme, 
është mirë për njerëzit e vendit tuaj, mirë 
për rajonin dhe mirë për sigurinë trans-
atlantike. Gjatë vitit të kaluar, Maqe-
donia e Veriut ka provuar një ofrues 
të besueshëm sigurie dhe një aleat të 
vlerësuar. Trupat tuaj kanë kontribuar 
në misionin paqeruajtës të NATO-s në 
Kosovë dhe në misionet tona trajnuese 
në Irak dhe Afganistan. Unë gjithashtu 
e mirëpres që keni rritur shpenzimet 
e mbrojtjes, me një plan të qartë për 
të investuar 2 përqind të PBB-së në 
mbrojtje deri në vitin 2024. Maqedonia 
e Veriut po tregon gjithashtu udhëheqje 
dhe angazhim në fusha të tjera, duke 
përfshirë organizimin e një stërvitje të 
rëndësishme të gatishmërisë civile më 

vonë këtë vit dhe duke dhuruar Fondit 
të Mirëbesimit të Përgjigjes Pandemike 
të NATO-s, i cili mbështet aleatët në 
nevojë. Ashtu si Maqedonia e Veriut 
qëndron me NATO-n, NATO qëndron 
me Maqedoninë e Veriut. Gjatë vitit të 
kaluar, aleatët kanë ndihmuar vendin 
tuaj t’i përgjigjet pandemisë COVID-
19, duke dhënë ndihmë financiare, 
ventilatorë, një spital fushor dhe pajisje 
të tjera mjekësore. Ky është solidariteti 
i NATO-s në veprim.  Sapo patëm një 
takim të shkëlqyeshëm rreth sfidave 
aktuale të sigurisë dhe përgatitjeve 
tona për Samitin e NATO-s në qer-
shor. Së bashku, ne do të vendosim një 
axhendë pozitive dhe me vështrim për 
të ardhmen e Aleancës sonë, përmes 
iniciativës NATO 2030. Ne duhet të 
forcojmë unitetin tonë, të zgjerojmë 
qasjen tonë ndaj sigurisë dhe të rua-
jmë së bashku rendin ndërkombëtar 
të bazuar në rregulla. Kjo është e 
rëndësishme në një kohë kur ne sho-
him kërcënime dhe sfida nga shumë 
drejtime. Rusia vazhdon modelin e saj 
të veprimeve agresive, duke përfshirë 

shkeljet e saj të vazhdueshme të sovran-
itetit dhe integritetit territorial të Ukrai-
nës. Ne vazhdojmë të përballemi me 
kërcënimin e terrorizmit ndërkombëtar 
dhe ngritja e Kinës paraqet mundësi, 
por gjithashtu paraqet sfida për sig-
urinë tonë të përbashkët. Asnjë vend, 
apo kontinent, nuk është aq i madh sa 
të merret vetëm me këto çështje. Por 
së bashku, NATO përbën gjysmën e 
fuqisë ekonomike të botës dhe gjysmën 
e fuqisë ushtarake të botës. Dhe së 
bashku, ne mund t’i mbajmë njerëzit 
tanë të sigurt.

Presidenti i Republikës të Maqe-
donisë të Veriut:  Kjo është vizita 
ime e parë në NATO si President i 
Republikës së Maqedonisë së Veriut. 
Më 27 mars, ne shënuam përvje-
torin e parë të anëtarësimit tonë në 
NATO. Ne besojmë se anëtarësimi 
në NATO është shumë i rëndësishëm 
për ruajtjen e sigurisë dhe stabilitetit, 
si një parakusht, për prosperitetin dhe 
forcimin e institucioneve demokratike. 
Anëtarësia jonë përkoi me shpërthimin 
e pandemisë dhe muajt e parë të kësaj 

krize globale. Qytetarët maqedonas 
përjetuan rëndësinë e solidaritetit të 
NATO-s, pasi morëm mbështetje të 
vlefshme nga vendet anëtare, si dhe 
nga vetë Organizata. 

Së pari, duke investuar në mbrojtje. 
Buxheti ynë aktual i mbrojtjes qëndron 
në 1.57% të PBB-së tonë. Ne jemi të 
përkushtuar për të arritur pragun prej 
2% deri në vitin 2024, brenda të cilit 
ne tashmë po ndajmë 20% të buxhetit 
për modernizimin e ushtrisë sonë, 
në përputhje me të gjitha standardet 
e NATO-s. Së dyti, duke vazhduar 
reformat e mbrojtjes. Anëtarësimi në 
NATO po na ndihmon të forcojmë qën-
drueshmërinë e sistemit tonë të sigurisë, 
veçanërisht kur bëhet fjalë për sfidat e 
paraqitura nga palët e treta. Të qenit 
një shënjestër e kërcënimeve hibride, 
të paktën, në vitet e fundit, dhe të qenit 
i vendosur në një rajon të brishtë, kjo 
ende ka disa çështje të hapura. Bash-
këpunimi me strukturat e inteligjencës 
dhe sigurisë së NATO-s është me 
rëndësi të madhe për Maqedoninë e 
Veriut. Së treti, duke eksportuar sig-
urinë së bashku, përmes operacioneve 
të drejtuara nga NATO. Para se të 
bëheshim anëtar, ne kemi qenë pjesë 
e misionit të NATO-s në Afganistan, 
dhe së fundmi u bëmë një komb 
kontribues i trupave, në Misionin e 
KFOR-it. Ne e mirëpresim vendimin 
për të filluar tërheqjen e misionit të 
Mbështetjes së Vendosur të NATO-s 
deri në maj. Sidoqoftë, qëllimi ynë 
është të qëndrojmë të angazhuar në 
të gjitha misionet e drejtuara nga 
NATO, sot dhe në të ardhmen. Samiti 
i ardhshëm i NATO-s do të jetë një 
shans i mirë për të diskutuar sfidat 
e reja, por edhe forcimin e Partner-
itetit Transatlantik, i cili pa dyshim, 
do të ketë një ndikim pozitiv në 
stabilitetin e Ballkanit Perëndimor. 
Gjatë takimit tonë me Sekretarin e 
Përgjithshëm, ne kemi shkëmbyer 
mendime për të gjitha këto tema, por 
edhe për iniciativën e vazhdueshme, 
NATO 2030, në mënyrë që ta bëjmë 
Aleancën e fortë, edhe më të fortë.

NATO do të miratojnë një plan
veprimi mbi ndryshimin e klimës

Stoltenberg në Samitin për Klimën: 

Të parashikojmë ndikimin e klimës në sigurinë tonë, në rajonet 
më të rrezikuara dhe në konkurrencën gjeopolitike

Sekretari i Përgjithshëm i NATO-s 
Jens Stoltenberg më 22 prill 
2021, përcaktoi se si NATO 
po rrit përpjekjet e saj për t’u 

marrë me ndryshimin e klimës. Ai ishte 
pjesëmarrës në Samitin e Liderëve për 
klimën, me ftesë të Presidentit Joe Biden 
dhe Sekretarit të Mbrojtjes Lloyd Aus-
tin. Z. Stoltenberg shpjegoi se si NATO 
ka një rol kryesor për të luajtur në tre 
fusha kur bëhet fjalë për ndryshimin e 
klimës: të kuptuarit e sfidës, përshtatja e 
operacioneve dhe zvogëlimi i emetimeve 
ushtarake. Si pjesë e nismës NATO 2030, 
Udhëheqësit Aleatë pritet të miratojnë një 
plan veprimi ambicioz mbi ndryshimin e 
klimës në Samitin e NATO-s në Bruksel 
këtë qershor. Samiti për klimën ishte  një 
angazhimin shumëpalësh dhe  Sekretari i 
Përgjithshëm Stoltenberg, ish i Dërguari 
Special i KB për ndryshimin e klimës, 
ka një kuptim unik të implikimeve të 
sigurisë së ndryshimit të klimës. Stolten-
berg ka bërë përpjekje për një axhendë 
të fuqishme të sigurisë klimatike brenda 
NATO-s, si dhe e ka përfshirë klimën 
në planifikimin e vlerësimit të rrezikut. 
Në samit u vlerësua, nga drejtuesit, se 
NATO po bëhet një zë udhëheqës midis 
organizatave ndërkombëtare që merren 
me aspektet e lidhura me sigurinë e ndry-
shimit të klimës.

Fjala e Sekretarit të Përgjithshëm 
të NATO-s Jens Stoltenberg në Samitin 
e Liderëve për Klimën

“Faleminderit shumë Ambasadorit 
Thomas-Greenfield. Faleminderit sekre-
tar Austin që më ftove. Unë e mirëpres 
udhëheqjen e Presidentit Biden për tra-
jtimin e ndryshimit të klimës.

Siç e përmendët, unë jam ish i Dër-
guari Special i KB për Ndryshimet Klima-
tike, kështu që kjo temë është shumë për 
zemrën time. Ngrohja globale po e bën 
botën më të rrezikshme. Ka një ndikim 
serioz në sigurinë tonë. Pra, ka rëndësi 
për NATO-n. 

NATO e ka njohur ndryshimin e 
klimës si një sfidë sigurie për shumë 
vite. Tani ne jemi duke shtuar përpjekjet 
tona përmes NATO 2030 dhe unë pres 
që Udhëheqësit e NATO-s të miratojnë 
një plan ambicioz veprimi mbi ndikimin 
e sigurisë së ndryshimit të klimës në 
Samitin tonë në 14 qershor, si pjesë e 
agjendës sonë thelbësore dhe largpamëse 
për t’u marrë me sfidat e sotme dhe të 
nesërme. Unë shoh tre fusha ku NATO 
ka një rol të rëndësishëm për të adresuar 
ndryshimin e klimës.

Së pari, kuptimi: Ne duhet ta kup-
tojmë problemin, në mënyrë që ta traj-
tojmë më mirë atë. Ndryshimi i klimës 
është një shumëzues i krizës, Nga Saheli 
në Veriun e Lartë. Përmbytjet dhe zjarret 
në pyje, thatësira dhe uria shkatërrojnë 
komunitetet, rrit konkurrencën për burime 
të pakta dhe tensionit të karburantit dhe 
konfliktit. Pra, ne kemi nevojë për të 
rritur ndërgjegjësimin tonë duke moni-
toruar dhe ndjekur ndryshimet klimatike 
shumë më ngushtë në NATO, për të kup-
tuar dhe parashikuar më mirë ndikimin e 
saj në sigurinë tonë, përfshirë në rajonet 
më të rrezikuara dhe në konkurrencën 
gjeopolitike. Kjo përfshin investime më 
shumë në kërkime dhe ndarjen e të dhë-
nave dhe analizave.

Së dyti, përshtatja: NATO duhet të 
përshtatet në mënyrë që të vazhdojmë të 
veprojmë në të gjitha kushtet. Pjesa më e 
madhe e infrastrukturës sonë kritike është 
e ekspozuar ndaj ngritjes së niveleve të 
detit dhe motit më ekstrem, nga portet 
kryesore evropiane, si Roterdami dhe 

Hamburgu në bazën më të madhe de-
tare në botë në Norfolk, Virginia, e 
cila strehon komandat e NATO-s. Nga 
Iraku në Arktik, ushtarët dhe pajisjet 
tona përballen me nxehtësi dhe të ftohtë 
ekstrem. Gjithnjë e më shumë trupat tona 
po thirren për t’iu përgjigjur katastrofave 
natyrore, brenda dhe jashtë vendit. Pra, 

ndryshimi i klimës ndikon ku dhe si 
veprojmë. Prandaj, ne do të kryejmë 
një vlerësim të gjerë të Aleancës për 
ndikimin e ndryshimit të klimës në asetet 
dhe instalimet e NATO-s. Ne do t’i japim 
përparësi teknologjive të qëndrueshme 
në prokurimin tonë dhe partner me 
industrinë, për të ofruar aftësi të reja 

neutrale ndaj klimës. Ne gjithashtu do 
të integrojmë ndryshimet klimatike në 
planifikim dhe ushtrime.

Së treti, zvogëlimi i emetimeve: 
NATO duhet të luajë rolin e saj në uljen 
e emetimeve ushtarake. Gjelbërimi i ush-
trive tona mund të ofrojë fitore të vërteta. 
Për shembull, duke ulur varësinë tonë 

nga furnizimi me lëndë djegëse fosile, 
gjë që shpesh i bën operacionet tona më 
të prekshme. Në këtë mënyrë ne mund 
të zvogëlojmë ndikimin tonë në mjedis 
dhe në të njëjtën kohë të përmirësojmë 
efektivitetin tonë operacional. Ushtarakët 
aleatë tashmë janë rritur për të zvogëluar 
emetimet e gazeve serë dhe për të rritur 
energjitë e rinovueshme. Përdorimi i 
biokarburanteve për të furnizuar aero-
planët luftarakë, integrimi i paneleve 
diellorë në veshjet luftarake të ushtarëve 
dhe mbjellja e pemëve në bazat ushtarake 
për të kompensuar emetimet e karbonit. 
Ne duhet ta vazhdojmë këtë progres të 
mirë dhe punojmë më ngushtë me sek-
torin privat dhe partnerët, për të nxitur 
inovacionin dhe për të ndarë ekspertizën. 
Ka pak kuptim që të kemi gjithnjë e më 
shumë automjete elektrike në rrugët tona, 
ndërsa forcat tona të armatosura ende 
mbështeten vetëm në lëndët djegëse fos-
ile. Ambicia ime për samitin e NATO-s 
këtë vit është një angazhim i qartë politik 
për të planifikuar reduktimet e emetimeve 
ushtarake, duke kontribuar në qëllimin e 
zeros neto. 

NATO është platforma unike për 
Evropën dhe Amerikën e Veriut për të 
siguruar sigurinë tonë të përbashkët. 
Dhe ndryshimi i klimës është një sfidë 
e gjeneratave që kërkon një zgjidhje 
globale. Kështu që NATO duhet të ven-
dosë standardin e artë për të kuptuar, 
përshtatur dhe zbutur ndikimet e sigurisë 
së ndryshimit të klimës. Unë pres që të 
punoj me ju për ta bërë planetin tonë më 
të sigurt për të gjithë.

është një nga fushat e analizës në pyetësorin e 
vetëvlerësimit të BI të NATO-s dhe procesin e 
vlerësimit të kolegëve.

Ky fjalor është hartuar si një mjet praktik për 
të drejtuar përpjekjet e BI të NATO-s në forcimin e 
përqendrimit në menaxhimin e burimeve njerëzore. 
Ai siguron një referencë të lehtë për gamën e gjerë 
të termave dhe koncepteve të përdorura në këtë 
fushë. Eshtë gjithashtu një dokument i gjallë, duke 
pasur parasysh natyrën dinamike të menaxhimit të 
Burimeve Njerëzore si një fushë në rritje e kërkimit 
dhe praktikës. Si i tillë, fjalori mund të përfitojë 
nga ekspertiza e dorës së parë të studiuesve dhe 
praktikuesve dhe pritet të avancojë njohuritë brenda 
komunitetit praktik të NATO-s BI.

Ky fjalor, si dokumentet e tjera kryesore të 
referencës së NATO-s, do të vihen në dispozicion 
në dy gjuhët zyrtare të NATO-s (anglisht dhe 
frëngjisht), si dhe në gjuhë të tjera në të cilat zbatohet 
NATO BI.

Paketa e NATO-s për Ndërtimin e Integritetin 
(BI) ka një mjet të ri efektiv të të mësuarit, 
“Fjalori i Menaxhimit të Burimeve Njerëzore 

në Sektorin Publik”. Krijuar nga Qendra Norvegjeze 
për Integritet në Sektorin e Mbrojtjes(CIDS), ky 
material i ri, i shpejtë dhe i besueshëm i referencës 
është krijuar për nëpunësit civilë dhe menaxherët 
e sektorit publik, si dhe individë nga organizatat e 
shoqërisë civile dhe media.  Menaxhimi i burimeve 
njerëzore (Burimet Njerëzore) është thelbësor 
për ndërtimin e integritetit. Eshtë një nga fushat 
kryesore funksionale të kornizës institucionale 
të shërbimit publik. Një sistem i fuqishëm dhe 
i mirëfunksionuar i menaxhimit të Burimeve 
Njerëzore është i domosdoshëm për ngulitjen 
e parimeve të integritetit dhe profesionalizmit 
në sektorin e mbrojtjes dhe të sigurisë së lidhur 
me të, duke zvogëluar rrezikun e korrupsionit 
dhe duke siguruar që kultura e udhëheqjes 
etike e korporatave të përfshihet mirë. Zhvil-
limi i strukturave dhe praktikave efektive dhe 
transparente të personelit në forcat e mbrojtjes 
është një nga parimet kryesore të ndërtimit të 
institucionit të mbrojtjes siç është përpunuar në 
Planin e Veprimit të Partneritetit të NATO-s 
2004 për Ndërtimin e Institucionit të Mbrojtjes. 
Eshtë një pjesë e pandashme e përpjekjeve për 
ndërtimin e integritetit dhe anti-korrupsion dhe 

Ndërtimi i Integritetit i NATO-s

Fjalori i ri i menaxhimit të burimeve 
njerëzore në sektorin publik

Gjeneral Best, vlerësoi angazhimin e madh të stafit të tij si 

dhe bashkëpunimin dhe koordinimin e duhur me stafin ven-

dor të Ministrisë dhe FSK-së. Ai evokoi nga periudha e qën-

drimit në Kosovë me mesazhin për të bërë ndryshimin për të 

mirën e gjeneratave të reja.

Në ambientet e Ministrisë 
së Mbrojtjes, u mbajt 
ceremonia e transferimit 
të autoritetit të drejtorit 

të Ekipit Këshillues dhe Ndërlidhës 
të NATO-s (NATO Advisory and 
Liaison Team-NALT). Në këtë cer-
emoni, tashmë tradicionale, nën ku-
fizimin e masave anti-covid, drejtori 
i deritanishëm i NALT-it, gjeneral 
brigade Frank T. Best, i transferoi 
autoritetin e tij zyrtar, drejtorit të ri, 
gjeneral brigade Jorg Rüter. 

Të pranishëm në ceremoni ishin 
ministri i Mbrojtjes, Armend Mehaj, 
komandanti i FSK-së, gjenerallejt-
nant Rrahman Rama, si dhe zyrtarë 
e oficerë të lartë të NALT-it, Minis-
trisë së Mbrojtjes dhe FSK-së. Gjatë 
ceremonisë, me fjalimet e tyre u 
paraqitën gjeneral Best, pastaj min-
istri Mehaj e gjeneral Rama, duke 
përfunduar me fjalimin e gjeneral 
Rüter. Në fjalimin e tij, gjeneral 
Best, vlerësoi angazhimin e madh 
të stafit të tij si dhe bashkëpunimin 
dhe koordinimin e duhur me stafin 
vendor të Ministrisë dhe FSK-së. 
Ai evokoi nga periudha e qëndrimit 
në Kosovë me mesazhin për të bërë 
ndryshimin për të mirën e gjenerat-
ave të reja. Në fjalimin e tij, ministri 
Mehaj, shprehu falënderimin dhe 
mirënjohjen më të thellë për kon-
tributin e NALT-it nën udhëheqjen 
dhe drejtimin e gjeneral Best, të 
cilin, me vlerësimin më të lartë, 
e nderoi me medaljen “Shërbim i 
shquar”. Në fjalimin e tij, gjen-
eral Rama theksoi se mbështetja e 
NALT-it nën drejtimin e gjeneral 
Best ka qenë shumë e rëndësishme 
në zhvillimin e aftësive dhe kapac-
iteteve operacionale të FSK-së dhe 
për motivacionin e njëjtë e nderoi me 

Gjeneral brigade Frank T. Best mbaron misionin 

Gjeneral Rüter do drejtojë Ekipin 
Këshillues e Ndërlidhës të NATO-s

medaljen “Shërbim vetëmohues”.
Duke i dëshiruar mirëseardhje 

gjeneralit Rüter, ministri Mehaj dhe 
gjeneral Rama, shprehën besimin e 
plotë se përvoja e tij e gjatë profe-
sionale do të mundësojë vazhdimin e 
realizimit të suksesshëm të misionit 
dhe detyrave të NALT-it edhe në të 
ardhmen. Pas aktit zyrtar të transfer-
imit të autoritetit, me fjalimin e tij u 

paraqitën, gjeneral Rüter i cili shprehu 
falenderimin e tij për paraardhësin, 
vlerësimin për lidershipin e ministrit 
Mehaj dhe gjeneral Ramës, si dhe 
vullnetin e tij të lartë për të filluar pu-
nën në bashkëpunim të shkëlqyer me 
ta. Programi i ceremonisë u shoqërua 
edhe me pika të zgjedhura muzikore 
për t’u përmbyllur solemnisht me 
Himnin e NATO-s. 

Në vazhdën e vizitave të ambasadorëve të vendeve mike, Ministri i 
Mbrojtjes Armend Mehaj, priti sot në takim, ambasadoren e Republikës 

së Francës në Kosovë, Marie Christine Butel. Me këtë rast, ambasadorja 
Butel, uroi ministrin Mehaj për detyrën, duke njoftuar për interesimin e 
Francës për zhvillimet në FSK, dhe procesin e tranzicionit të saj. Ajo shprehu 
gatishmërinë e shtetit francez, që përmes ministrisë së saj të mbrojtjes dhe 
atasheve ushtarakë respektivë, ndërmjet dy vendeve të thellojnë kontaktet 
me diskutimin përmbajtjesor të temave me interes të përbashkët.

Nga ana e tij, ministri Mehaj falënderoi ambasadoren Butel, për vizitën 
e saj dhe shprehu falënderimin për Republikën e Francës, si vend mik, në 
mbështetjen e ofruar ndaj Kosovës deri më tani në të gjitha fushat, duke 
theksuar rolin e saj në sigurinë e përgjithshme, në vitet e rindërtimit dhe 
zhvillimit të vendit me kontingjentin ushtarak të KFOR-it. Ministri Mehaj, 
theksoi shumë me rëndësi, përvojën e madhe të forcave ushtarake franceze në 
përgjithësi, në fushën e operacioneve paqeruajtëse në veçanti për kapacitetet 
e FSK-së. Në fund, të dy u pajtuan të vazhdojnë bashkëpunimin bilateral 
mes ministrive të mbrojtjes së dy vendeve për çështjet me interes në fushën 
e sigurisë dhe mbrojtjes.

Organizuar nga OJQ “Projekti 5 Cent”, në oborrin e SHFMU “Ibrahim 
Rugova” në Kastriot (Obiliq) u shënua “Dita e Tokës” me mbjelljen e 

51 fidanëve nga 51 pjesëtarë të FSK-së të shoqëruar edhe nga 51 nxënës, me 
simbolikën e 51 vjetorit të organizimit ndërkombëtar të kësaj dite. Në këtë 
ngjarje morën pjesë ministri i Mbrojtjes, Armend Mehaj dhe komandanti 
i FSK-së, gjenerallejtënant Rrahman Rama, të cilët u pritën nga kryetari i 
Komunës së Kastriotit, Xhafer Gashi si dhe stafi drejtues e mësimdhënës i 
shkollës. Ceremoninë e mbjelljes së fidanëve e filloi ministri Mehaj, gjen-
eral Rama dhe kryetari Gashi për ta përmbyllur me sukses pjesëtarët dhe 
nxënësit e caktuar. Në fund para gazetarëve dhe mediave, ministri Mehaj 
në adresimin e tij, e çmoi lart projektin përkatës duke theksuar se Bota ka 
nevojë për ne dhe kujdesin tonë ndaj saj, si dhe dha zotimin se projekte të 
ngjashme çdoherë do të kenë mbështetjen e tij.

ministrin Mehaj e priti komandanti i 
Regjimentit të Parë të Këmbësorisë, 
nënkolonel Albert Kuçi, i cili me 
stafin e tij prezantoi para ministrit 
informacionet e përgjithshme për 
Regjimentin e Parë të Këmbësorisë dhe 
Ushtrimin Fushor “Iron 1 Alfa”. Sipas 
tij, qëllimi kryesor i stërvitjes është 
testimi i gatishmërisë operacionale 
për operacionet e planifikuara sipas 
misionit të cilat do të demonstrohen në 
stërvitjen kryesore “Defender-Europe 
21”. Më pas njësitet në fushëbetejë, 
sipas skenarit ekzekutuan operacionin 
“Kompania në sulm”, demonstrim i 
cili u vlerësua lart nga ministri Mehaj 
i cili para pjesëtarëve të angazhuar, 
shprehu vlerësime larta për nivelin e 

lartë të profesionalizimit të demon-
struar gjatë stërvitjes. Pjesëtarëve të 
Regjimentit të Parë iu drejtua edhe 
gjeneral Hadërgjonaj, në prag të 
përfundimit të karrierës së tij 
aktive ushtarake, duke shprehur 
krenarinë që nën komandën e tij, 
Komanda e Forcave Tokësore me 
regjimentet e saj ka arritur këtë 
stad të lartë të profesionalizmit 
dhe gatishmërisë operacionale. 
Në fund gjeneral Hadërgjonaj, 
vizitën e ministrit Mehaj e vlerë-
soi lart, si shprehje të kujdesit 
me ndikim të madh në motivimin 
e duhur të pjesëtarëve të FSK-së 
për punë të suksesshme edhe në të 
ardhmen.  

Përvoja profesionale e gjeneral brigade Rüter do të mundësojë 
vazhdimin e realizimit të suksesshëm të misionit dhe detyrave të NALT-it

Bazuar në planin stërvitor, në 
zonën e maleve të Jezercit, 
Regjimenti i Parë i Këmbë-

sorisë  zhvilloi Stërvitjen Fushore 
“Iron 1 Alfa”, e cila filloi më 20 
prill dhe vazhdoi për katër ditë. Për 
të përcjellë nga afër demonstrimin 
e operacioneve stërvitore në ditën e 
parë, Ministri i Mbrojtjes Armend 
Mehaj i shoqëruar nga koman-
danti i Komandës së Forcave Tokë-
sore të FSK-së, gjeneral brigade 
Fadil Hadërgjonaj, shefi i Stafit të 
SHPFSK-së, gjeneral brigade Jeton 
Dreshaj dhe shefi i Departamentit 
G3/7 të SHPFSK-së, kolonel Ejup 
Maqedonci vizitoi pjestarët e anga-
zhuar në vend-ushtrim. Me këtë rast, 

Ministri Armend Mehaj - ambasadorja franceze Marie Christine Butel 

Franca ka interes për 
zhvillimet në FSK dhe 

tranzicionin e saj

“Dita e Tokës” në 51- vjetorin e saj  

FSK: 51 përfaqësues morën 
pjesë në mbjelljen e 51 fidanëve, 

shoqëruar nga 51 nxënës

Regjimenti i Parë i Këmbësorisë 

Zhvillohet stërvitja fushore “Iron 1 Alfa”

Delegacioni nga Forcat e Armatosura Rumune u njoh me 
procesin e transformimit dhe modernizimit të Ushtrisë së 
Republikës së Maqedonisë Veriore dhe kontributin dhe 
pjesëmarrjen e pjesëtarëve të Ushtrisë së Republikës së 
Maqedonisë Veriore në stërvitjet ndërkombëtare dhe Misio-
net e drejtuara nga NATO.

Delegacioni i Forcave të 
Armatosura (Forcat e Ar-
matosura) të Rumanisë, 
i udhëhequr nga Shefi i 

Shtabit të Përgjithshëm të Forcave të 
Armatosura, gjenerallejtënant Daniel 
Petrescu, ka zhvilluar një vizitë zyrtare 
njëditore në Republikën e Maqedonisë 
Veriore, ku është pritur nga Shefi i 
Shtabit të Përgjithshëm, Gjeneralle-
jtënant Vasko Gjurcinovski dhe më pas 
është takuar me Ministren e Mbrojtjes 
Radmila Sekerinska.

Në takimin me gjeneralin Gjurcino-
vski, ata diskutuan mbi bashkëpunimin 
e tanishëm dypalësh midis dy ushtrive 
aleate të NATO-s dhe mundësitë 
për përmirësimin e tij të mëtejshëm, 
veçanërisht në fushat me interes të 
përbashkët në fushën e trajnimit dhe 
stërvitjeve dhe arsimit ushtarak. Në ta-
kimin me Ministren Sekerinska, ku ishte 
gjithashtu e pranishme Ambasadorja e 
Rumanisë, Adela Monica Axinte, Min-
istrja, mbështeti pjesëmarrjen e Ushtrisë 
së Maqedonisë Veriore në komandën 
e Korpusit Shumëkombësh-Juglindje, 
me seli në Rumani. “Vizita e Shefit të 
Shtabit të Përgjithshëm Petrescu në një 
kohë pandemike tregon unitetin e fortë 
të aleatëve dhe është një shtysë e fortë 
për zgjerimin e bashkëpunimit” - tha 
Ministrja Shekerinska.

Gjatë takimit zyrtar, delegacioni nga 
Forcat e Armatosura Rumune u njoh 
me procesin e transformimit dhe mod-
ernizimit të Ushtrisë së Republikës së 
Maqedonisë Veriore dhe kontributin dhe 
pjesëmarrjen e pjesëtarëve të Ushtrisë së 
Republikës së Maqedonisë Veriore në 
stërvitjet ndërkombëtare dhe Misionet e 
drejtuara nga NATO. Në të njëjtën kohë, 
ata biseduan për kapacitetet e poligonit 
ushtarak maqedonas “Krivolak”, ku do 
të kryhet stërvitja e ardhshme “Goditje 
Vendimtare 21”, si pjesë e stërvitjes së 
madhe të NATO-s “Defender Europe 
21”, aktivitetet e së cilës kryhen në 16 
vende të Evropës, përfshirë Rumaninë. 

Gjenerallejtënant Gjurcinovski - Gjeneral Daniel Petrescu

Bashkëpunim në fushën e
trajnimit, stërvitjeve dhe arsimit 

Gjatë vizitës, Shefi i Shtabit të Përgjith-
shëm të Forcave të Armatosura Rumune 
u takua me Presidentin e Republikës së 
Maqedonisë Veriore, Stevo Pendarovski 
dhe ka vizituar disa nga njësitë e Ushtrisë 
të stacionuara në kazermat Ilinden, ku ka 
marrë pjesë në një stërvitje demonstruese 
nga të Batalionit të Forcave Speciale, 
dhe ka vizituar Qendrën e Trajnimit 
Pilot, ku është njohur me objektet dhe 
aftësitë e kësaj qendre moderne të 
trajnimit të pilotëve të helikopterëve. 
Bashkëpunimi aktual i Ushtrisë së 
Republikës së Maqedonisë Veriore me 
Forcat e Armatosura të Rumanisë, i cili 

fillon në vitin 1998, zhvillohet përmes 
takimeve të ekspertëve, pjesëmarrjes së 
përbashkët në aktivitete stërvitore dhe 
trajnimeve, bashkëpunimit në arsimin 
ushtarak dhe pjesëmarrjes në inicia-
tiva dhe forume rajonale. Republika e 
Maqedonisë Veriore dhe Rumania janë 
anëtare të Nismës për Bashkëpunim të 
Ministrave të Mbrojtjes të Vendeve të 
Europës Juglindore-SEDM, Forumi 
“Konferenca e Shefave të Shtabeve të 
Përgjithshëm të Vendeve të Ballkanit 
për Bashkëpunim Ushtarak” B9 dhe 
Qendra për Bashkëpunim të Sigurisë 
“RACVIAC”.

Secili pjesëtar i Armatës së Republikës së Maqedonisë së Veriut, përveç 
uniformës së re për terren, të blerë vitin e kaluar, do të marrë një uni-

formë të re Gorteks në pajisjet e tyre personale, një donacion nga mbështetësi 
dhe aleati ynë për një kohë të gjatë në Aleancën e NATO-s, Republika e 
Turqia. Në pranim-dorëzimin ishin 7,400 komplete të uniformave Gorteks 
në kazermat Ilinden ishin Ambasadori Turk, Hasan Mehmet Sekizkok, 
ministrja e Mbrojtjes, Radmilla Shekerinska tha se ky donacion u mundëson 
pjesëtarëve të Armatës të kryejnë aktivitete dhe operacione stërvitëse në 
kushte të ndryshme.

“Në ngjarjen e sotme, mendoj se më së miri përshtatet fjalia që “nëse kry-
eni punët vetë, edhe miqtë tuaj do t’ju ndihmojnë më mire”. Në periudhën e 
kaluar, ne jemi përqendruar në zgjidhjen e problemit që ka munduar Armatën 
maqedonase për shumë vite, dhe ky ishte problemi me pajisjet personale, 
me uniformat, me sigurinë personale. Në tre vitet e fundit, ne kemi zgjidhur 
të gjitha problemet në lidhje me sigurimin e plotë të pajisjeve të tilla. Kemi 
siguruar uniforma të reja, kemi siguruar çizme të reja, në ditët e mëparshme 
prokurimi i kompletit të dytë tashmë ka përfunduar, uniforma e dytë e 
re luftarake për të gjithë 
pjesëtarët, tashmë ditëve të 
fundit është duke përfun-
duar prokurimi i uniformës 
zyrtare për pjesëtarët e 
Armatës, por gjithashtu 
kemi siguruar pajisje të reja 
MABK, pajisje sportive 
për të gjithë pjesëtarët dhe 
lista vërtetë vazhdon më tej. 
Me donacionin e sotëm, ne 
sigurojmë praktikisht çdo 
pjesëtar të Armatës sonë 
me pajisje të plota dhe me 
krenari mund të themi se 
Armata maqedonase është 
një armatë e pajisur”, -tha 
ministrja. “Ju do të dëshmoni në ditët në vijim se realisht bashkëpunimi ynë 
nuk i referohet vetëm diskutimeve vetëm për sigurinë, nuk u referohet vetëm 
mesazheve politike, madje nuk përfshin vetëm pjesëmarrjen e përbashkët në 
operacione, sepse le të mos harrojmë se ushtarët dhe Armata e Republikës 
së Maqedonisë së Veriut është pjesë e kontigjentit turk në Afganistan, por 
kjo gjithashtu nënkupton pjesëmarrje dhe bashkëpunim në projekte të këtilla 
të rëndësishme për Armatën maqedonase,” -tha Shekerinska.

Ambasadori i Turqisë në vend, Sekizkok, tha se: “anëtarësimi i vendit 
në NATO, një vit më parë, ishte një vendim i merituar prej kohësh dhe kjo 
do të mundësojë rrënjosjen edhe më të fortë të vlerave të përbashkëta të 
Aleancës në të gjithë rajonin e Ballkanit dhe bashkëpunimi i vendeve tona mbi 
baza të sigurta do të vazhdojë të zhvillohet në të gjitha fushat në periudhën 
e ardhshme”. Ambasadori Sekizkok shtoi se Turqia do të vazhdojë të ofrojë 
të gjitha llojet e mbështetjes në modernizimin e Armatës së Republikës së 
Maqedonisë së Veriut.

e cila fillon në 17 maj. Gjatë vizitës, 
ministrja Shekerinska tha se ashtu si 
disa vjet më parë shfaqëm ambicie për 
anëtarësim të shpejtë në NATO dhe 
pamë rezultate, ne shfaqim një ambicie 
të tillë për zhvillimin e poligonit tonë 
më të madh ushtarak. Ajo shtoi se kur 
investoni në objektet tuaja, aleatët ju ndi-
hmojnë dhe bashkohen me ju në mënyrën 
më të mirë.„Poligoni ynë “Krivollak” 
është shndërruar në një zonë të vërtetë 
ndërtimi. Nga ‘Krivollaku’ ne krijojmë 
një poligon që jo vetëm do të ketë vlerë 
vendore dhe rajonale, por do të jetë një 

vlerë dhe një mundësi për Aleancën. 
E gjithë kjo do të ishte e pamundur 
pa planet tona, pa Armatën tonë, 
por natyrisht edhe pa mbështetjen 
e aleatëve tanë. Sot, të gjitha këto 
ndërtime që mund të shihni janë re-
zultat i punës aleate të ushtarëve dhe 
oficerëve maqedonas dhe inxhinierëve 
amerikanë, dhe unë dua të falënderoj 
SHBA-në, por edhe Batalionin e 15-të 
Inxhinierik të Forcave të Armatosura 
të SHBA-së, sepse së bashku me ne 
zhvillojnë një kapacitet të përbashkët”, 
tha ministrja.

Bashkëpunimi aktual i Ushtrisë së Republikës së Maqedonisë Veriore 
me Forcat e Armatosura të Rumanisë ka filluar në vitin 1998

Ministrja e Mbrojtjes Rad-
milla Shekerinska dhe 
ambasadorja amerikane 

Kejt Bërns vizituan pjesëtarët e 
Batalionit Inxhinierik të Armatës së 
Republikës së Maqedonisë së Veriut 
dhe Batalionit të 15-të Inxhinierik të 
Forcave të Armatosura të SHBA-së 
të cilët punojnë së bashku për të 
ndërtuar më shumë përmbajtje të reja 
dhe zhvillim të infrastrukturës rrug-
ore të poligonit në pritje të stërvitjes 
më të madhe ushtarake deri më tani 
në vend, “Goditje e Vendosur 21″, 

Më 17 maj fillon stërvitja e 
madhe “Goditje e Vendosur 21”

Ministrja e Mbrojtjes, Radmilla Shekerinska 

Armata maqedonase vishet me 
uniformën e re turke “Gorteks”  

Ambasadori Ardeleanu vuri në dukje anëtarësimin e Malit 
të Zi në NATO, si një konfirmim i përparimit të madh të 
Malit të Zi në zbatimin me sukses të reformave në sektorin e 
mbrojtjes dhe fusha të tjera të rëndësishme. Ardeleanu thek-
soi besimin e tij se bashkëpunimi dypalësh midis dy vendeve 
do të vazhdojë të thellohet me dinamikën e vendosur.

Ministrja e Mbrojtjes prof. Dr. 
Olivera Injac u takua me 
Ambasadorin e sapoemëruar 
të Rumanisë në Malin e Zi, 

Matei Viorel-Ardeleanu. Ministrja Injac 
e përgëzoi Ambasadorin për detyrën e 
tij të re dhe falënderoi Rumaninë për 
mbështetjen e saj gjithëpërfshirëse për 
Ministrinë e Mbrojtjes dhe Ushtrinë e 
Malit të Zi. Me rastin e një bashkëpunimi 
domethënës dypalësh midis dy vendeve 
në fushën e mbrojtjes, Ministrja Injac 
shprehu shpresën se do të ketë mundësi 
për përmirësime dhe zhvillime të mëte-
jshme në periudhën e ardhshme, në 
përputhje me detyrimet që rrjedhin nga 
anëtarësimi në NATO.

Ministrja Injac e informoi ambasa-
dorin për planet aktuale dhe përparësitë 
e Ministrisë së Mbrojtjes për zhvillimin 
e mëtejshëm të sistemit të mbrojtjes, dhe 
theksoi angazhimin e Malit të Zi për të 
ruajtur stabilitetin dhe sigurinë e rajonit, 
përmes zhvillimit dhe përmirësimit të 
bashkëpunimit rajonal. Injac përshëndeti 
gjithashtu gatishmërinë e Rumanisë për 
të vazhduar sigurimin e mbështetjes 
për Malin e Zi në procesin e integrimit 
europian, si dhe mbështetjen e qartë për 
politikën e zgjerimit të BE-së në Ballkanin 
Perëndimor.

Ambasadori Ardeleanu vuri në dukje 
anëtarësimin e Malit të Zi në NATO, si një 
konfirmim i përparimit të madh të Malit të 
Zi në zbatimin me sukses të reformave në 
sektorin e mbrojtjes dhe fusha të tjera të 
rëndësishme. Ardeleanu theksoi besimin 
e tij se bashkëpunimi dypalësh midis dy 
vendeve do të vazhdojë të thellohet me 
dinamikën e vendosur dhe konfirmoi 
synimin e Rumanisë për të qenë një part-
ner i fortë i Malit të Zi në periudhën e ar-
dhshme, veçanërisht në fushën e integrimit 
europian.Gjatë takimit, bashkëbiseduesit 
gjithashtu iu referuan pandemisë së virusit 
COVID-19, e cila aktualisht është sfida më 
e madhe në nivelin global, dhe theksuan 
rëndësinë e solidaritetit dhe mbështetjes së 
ndërsjellë si arma më e rëndësishme për 
tejkalimin e saj. Takimi u ndoq gjithashtu 

Ministrja Injac u takua me ambasadorin rumun, Ardeleanu

Mali i Zi i angazhuar për
stabilitetin dhe sigurinë e rajonit

nga atasheu ushtarak rumun për Malin e 
Zi, kolonel Lovin Sherban. Në takime të 
ndara, kolonel Sherban gjithashtu u takua 
me Drejtorin e Përgjithshëm të Drejtorisë 
për Politikën e Mbrojtjes dhe Planifikimit, 
gjeneralmajor Rajko Pesic, si dhe me 
Ushtruesin e Detyrës së Shefit të Shtabit 
të Përgjithshëm të Ushtrisë së Malit të Zi, 
kolonel Aleksandar Pantovic.

Gjatë takimit midis gjeneralmajorit 
Pesic dhe kolonel Sherban, u shpreh 
kënaqësi në lidhje me bashkëpunimin 
aktual midis Malit të Zi dhe Rumanisë në 
fushën e mbrojtjes, si dhe pritshmërisë 
që aktivitetet e parashikuara nga Plani 

i Bashkëpunimit Bilateral për 2021 do 
ta përmirësojnë atë më tej. Gjeneral 
Majori Pesiç theksoi rëndësinë e ruajtjes 
së bashkëpunimit të vazhdueshëm, duke 
pasur parasysh se Rumania, si një aleate 
e NATO-s dhe pjesë e familjes europiane, 
mund të kontribuojë në një profilizim 
më të fortë të Malit të Zi në rrugën e saj 
europiane. Kolonel Pantović dhe kolonel 
Zerban diskutuan mbi mundësitë aktuale 
të pjesëmarrjes së përbashkët në stërvitjet 
ushtarake, kontributin e të dy vendeve në 
strukturën komanduese të NATO-s, si 
dhe mbështetjen që të dy vendet ofrojnë 
brenda misioneve ndërkombëtare.

Ministrja e Mbrojtjes Olivera Injac u takua me ambasadorin e Belgjikës, 
Kunrad Adam. Ministrja Injac shprehu kënaqësinë me takimin dhe 

vuri në dukje se miqësia dhe bashkëpunimi midis dy vendeve përfaqë-
sojnë themelin për forcimin dhe thellimin e mëtejshëm të marrëdhënieve 
të mbrojtjes, veçanërisht duke marrë parasysh interesat e përbashkëta dhe 
aleancën brenda NATO-s.

Ministrja Injac iu referua situatës së sigurisë në Ballkanin Perëndimor 
dhe ndikimit të saj në stabilitetin e kontinentit Europian, dhe në këtë kon-
tekst theksoi se Mali i Zi është i përkushtuar fuqimisht për promovimin e 
vlerave Europiane dhe Euro-Atlantike në rajon në përforcimin e besimit dhe 
bashkëpunimit rajonal. Ministrja shprehu kënaqësinë me bashkëpunimin e 

tanishëm dypalësh midis Malit të Zi dhe Mbretërisë së Belgjikës dhe theksoi 
gatishmërinë për përmirësimin e mëtejshëm të bashkëpunimit në mbrojtje. 
Ambasadori Adam vlerësoi se Mali i Zi, me anëtarësimin e tij në NATO, 
ka kontribuar në paqen dhe stabilitetin e rajonit të Ballkanit Perëndimor 
dhe Europës në tërësi. Ai theksoi se Mbretëria e Belgjikës vlerëson Malin 
e Zi si një aleat të ngushtë në NATO dhe është e gatshme të vazhdojë të 
mbështesë Malin e Zi në rrugën e saj për të përmbushur axhendën e inte-
grimit europian.

Në takim morën pjesë gjithashtu atasheu i mbrojtjes së Mbretërisë 
së Belgjikës, kolonel Xavier Denise. Koloneli Denise gjithashtu u 
takua me Drejtorin e Përgjithshëm për Politikën e Mbrojtjes dhe 
Planifikimin, gjeneralmajor Rajko Pesiç. Me atë rast, gjeneralmajori 
Pesic dhe koloneli Denise shkëmbyen mendime mbi modalitetet për 
forcimin e bashkëpunimit të mbrojtjes midis Malit të Zi dhe Mbretërisë 
së Belgjikës në periudhën e ardhshme.

Bashkëpunimi rajonal dhe perspektiva 
gjinore në sektorin e sigurisë

kornizën rajonale që janë më të vetëdi-
jshme, progresive dhe kanë krijuar një 
bashkëpunim të jashtëzakonshëm.

Injac vlerësoi se pavarësisht rezul-
tateve të dukshme, të gjithë përballen 
me një rrugë që kërkon përpjekje edhe 
më të mëdha për t’i bërë forcat e arma-
tosura, si reflektim të një shoqërie, më 
të barabarta në çdo aspekt, veçanërisht 
duke pasur parasysh fushën shumë 
komplekse të sigurisë dhe ndryshoi 
natyrën e konflikteve. Ajo shtoi se është 
e nevojshme të krijohen mundësi të 
barabarta për përfaqësim më të madh të 
grave përmes qeverisjes së mirë, e cila 
gjithashtu do të përmirësojë sistemin e 
vlerave. Me mirënjohje për ndihmën e 
jashtëzakonshme për UNDP SEESAC, 
donatorët dhe të gjitha palët e përfshira, 
Ministrja Injac shprehu besimin e saj se 
bashkëpunimi rajonal, me këtë dinamikë, 

do të vazhdojë në të ardhmen.
Në hapje folën edhe Ambasadori 

i Republikës Sllovake në Beograd Fe-
dor Rosocha, Drejtori i Përgjithshëm 
për Burimet Njerëzore, Kompetencat 
dhe Shërbimet Ligjore, Ministrja 
e Mbrojtjes e Mbretërisë së Nor-
vegjisë, Kjersti Cristina Klæboe 
dhe Përfaqësuesja e Përhershme 
e UNDP në Mal të Zi, Daniela 
Gasparikova. Takimi është orga-
nizuar në fazën e dytë të projektit 
“Forcimi i bashkëpunimit rajonal 
në përfshirjen e një perspektive 
gjinore në reformën e sektorit të 
sigurisë në Ballkanin Perëndimor”. 
Projekti zbatohet nga UNDP SEE-
SAC në bashkëpunim me Ministritë 
e Mbrojtjes dhe Forcat e Armatosura 
të Bosnjë dhe Hercegovinës, Malit të 
Zi, Maqedonisë Veriore dhe Serbisë.

Aktivitetet e parashikuara nga Plani i Bashkëpunimit Bilateral për vitin 2021 
do t΄a përmirësojnë edhe më shumë afrimin me forcat ushtarake rumune

Ministrja e Mbrojtjes, prof. 
Dr. Olivera Injac hapi ta-
kimin e 13-të rajonal të për-

faqësuesve të mekanizmave të barazisë 
gjinore në Ministritë e Mbrojtjes dhe 
Forcave të Armatosura në Ballkanin 
Perëndimor.

Ministrja Injac përshëndeti të 
pranishmit, duke theksuar kënaqësinë 
e saj që ka nderin të hapë takimin. Në 
fjalimin e saj, ajo iu referua rëndësisë 
së barazisë gjinore, si një tregues 
kryesor i kulturës demokratike dhe 
reflektimi i një shoqërie që respekton 
të drejtat e njeriut. Ajo vuri në dukje 
suksesin e arritur në kuadër të projektit 
rajonal me UNDP SEESAC, sepse të 
gjitha aktivitetet e ndërmarra deri më 
tani përfaqësojnë pjesë më të vogla të 
një pamjeje më të gjerë në lidhje me 
krijimin e mjediseve kombëtare në 

Ministrja Injac u takua me ambasadorin e Belgjikës, Kunrad Adam 

Injac-Adam: 
Përmirësim i mëtejshëm i 

bashkëpunimit në mbrojtje

“Diçka e vlefshme po rritet para syve tuaj, për të cilën brezat kanë 
dhënë forcë dhe energji, ata e kanë kthyer atë në kauzën e tyre. Ju 
keni sfidën tuaj për ta rivendosur atë në realitetet moderne. Me 
mirënjohje për paraardhësit tuaj, sot ne shohim përpara dhe lart”, 
tha Admirali Eftimov. Ai shprehu bindjen e tij se: “ne kemi diçka 
për të qenë krenarë si një komb me tradita në aviacion dhe me 
kontribut në zhvillimin e astronautikës”.

Në bazën stërvitore të Forcave 
Ajrore në Dolna Mitropolia, 
Shefi i Mbrojtjes së ushtrisë 
bullgare, Admirali Emil 

Eftimov ka përgëzuar më 12 prill 2021, 
personelin e Shkollës së Lartë të Forcave 
Ajrore “Georgi Benkovski” me rastin e 
Ditës Ndërkombëtare të Aviacionit dhe 
Kozmonautikës. “Stafi komandues, 
mësimdhënës dhe kadetët po investojnë 
përpjekje, aftësi, energji dhe zell për 
të rivendosur traditat, së bashku për të 
azhurnuar dhe krijuar kushte për një të 
ardhme të qëndrueshme,” -tha Admiral 
Eftimov.

“Diçka e vlefshme po rritet para 
syve tuaj, për të cilën brezat kanë dhënë 
forcë dhe energji, ata e kanë kthyer atë 
në kauzën e tyre. Ju keni sfidën tuaj për 
ta rivendosur atë në realitetet moderne. 
Me mirënjohje për paraardhësit tuaj, 
sot ne shohim përpara dhe lart”, tha 
Admirali Eftimov. Ai shprehu bindjen 
e tij se: “ne kemi diçka për të qenë 
krenarë si një komb me tradita në avia-
cion dhe me kontribut në zhvillimin e 
astronautikës”.

“Bota po ndryshon me shpejtësi 
dhe po zhvillon teknologjinë e lartë, 
dhe detyra jonë është të përgjigjemi 
reciprokisht, të jemi adekuat dhe të 
jemi në gjendje t’u përgjigjemi sfidave 
me të cilat përballen sistemet e sigurisë. 
Në zemër të kësaj është, në një masë 
të madhe, trajnimi dhe arsimimi”, -tha 
Shefi i Mbrojtjes. Ai vuri në dukje se 
modernizimi dhe zhvillimi teknologjik 
i ushtrisë janë qëllimet kryesore të 
përcaktuara në Rishikimin Strategjik të 
Mbrojtjes, Programin e Zhvillimit të 
Forcave të Armatosura 2032, dhe Planin 
e Zhvillimit të Forcave të Armatosura 
deri në vitin 2026. Admiral Eftimov 
theksoi se për Forcën Ajrore, përparësi 
është pranimi dhe miratimi i suksesshëm 
i avionëve F-16 Block 70, me të cilët 
aviacioni hyn në shekullin tonë të 
21-të. Ndër projektet kryesore janë 
gjithashtu blerja e radarëve të rinj me 
tre koordinata, sisteme të kontrolluara 
nga distanca për mbikëqyrje me rreze të 
gjatë dhe me rreze të shkurtër, për ko-
mandimin, kontrollin dhe shënjestrimin, 
për mbrojtjen moderne ajrore.

“Në NATO, hapësira ajrore pra-
nohet si një fushë operacionale. Ky 
koncept aktualisht është duke u funk-
sionalizuar dhe do të ndërtohet qendra 
hapësinore e Aleancës. Ambicia jonë 
është që të kemi përfaqësuesit tanë në 
të. Zhvillohet një pozicion kombëtar 
dhe vendosen dokumente doktrinore dhe 
konceptuale, të cilat duhet të gjejnë zba-
timin e tyre praktik edhe në programet 
mësimore”, -tha Admirali Eftimov. 
Ai shtoi se Bullgaria ka staf për këtë 
qendër, dhe zgjedhja e kandidatëve për 
trajnim të specializuar kryhet në mënyrë 
që të kemi përfaqësimin tonë kombëtar 
në hapjen e kësaj qendre.

Kreu i Shkollës së Lartë të Forcave 
Ajrore “Georgi Benkovski”, Gjeneral 

Dita Ndërkombëtare e Aviacionit dhe Kozmonautikës 

Forcat Ajrore do të pajisen me 
radarë të rinj me tre koordinata

Brigade Julian Radoiski vuri në dukje 
se të diplomuarit në Shkollën e Lartë 
Ushtarake të Aviacionit kanë qenë 
gjithmonë të përfshirë në mënyrë aktive 
në krijimin e Bullgarisë si një vend që 
zhvillon shkencën e aviacionit dhe merr 
pjesë në kërkimin hapësinor. “Nuk ka 
asnjë vend të vetëm me shkallën dhe 
popullsinë tonë që të ketë dy astronautë 
dhe të ketë lëshuar më shumë se 150 pa-
jisje, instrumente dhe sisteme, me të cilat 
janë kryer rreth 300 eksperimente brenda 
satelitëve të ndryshëm dhe stacioneve 
orbitale. “Sipas renditjes së Kombeve 
te Bashkuara, vendi ynë është i 18-ti në 
botë që ka dërguar pajisje shkencore në 
hapësirë, i gjashti me astronautin e vet, 
i treti që prodhon ushqim të veçantë 
hapësinor dhe ka dërguar një astronaut të 
dytë, vetëm pas BRSS dhe SHBA-së “, 
-tha Radoiski në fjalën e tij para kadetëve 
dhe mësuesve.

Në përgjigje të një pyetje gazetareske 
në lidhje me mirëmbajtjen e aviacionit 
trajnues, Admiral Eftimov sqaroi se ai 

është brenda fushës së Ligjit të Proku-
rimit Publik, sipas të cilit ka shumë 
procedura dhe mundësi për apelim, si 
rezultat ka disa vështirësi. “Ato janë 
të parëndësishme dhe nuk ndikojnë 
drejtpërdrejt në trajnimin e kadetëve 
dhe pilotëve të Forcave Ajrore. Shpre-
soj që deri në mes të vitit, procedurat 
të kapërcehen dhe të kemi një numër 
të madh aeroplanësh stërvitjeje, gjë që 
lejon një rritje të orëve të fluturimit”, 
-ishte kategorik Shefi i Mbrojtjes. 
Admiral Eftimov shpërbleu kadetët 
me librin e shpikësit, inxhinierit dhe 
aviatorit Asen Yordanov “Krahët e 
tu”. “Ju keni krahët e rinisë, guximit, 
ambicies-prandaj horizontet janë të 
hapura për ju”, -tha ai. Gjatë vizitës 
së tij në “Georgi Benkovski”, Shefi i 
Mbrojtjes vizitoi ndërtesën e banimit, 
të rinovuar tërësisht vitin e kaluar. Ai 
zhvilloi një takim me komandën e Bazës 
Stërvitore të Forcave Ajrore në Dolna 
Mitropolia për çështjet e trajnimit të 
aviacionit.

Karakachanov: Sfida 
kryesore është përgatitja 
e buxhetit të mbrojtjes

Ministri i Mbrojtjes Krassimir Karakachanov dhe kreu i Akademisë 
Ushtarake, Gjeneralmajori Grudi Angelov, zbuluan më 14 prill një 

basoreliev të Georgi St. Rakovski, gjatë kremtimit solemn të 200 vjetorit 
të lindjes së tij. Kurora dhe lule u vendosën përpara monumentit të Rak-
ovskit me një ritual ushtarak. Në kremtimin solemn morën pjesë gjithashtu 
Zëvendës Ministri i Mbrojtjes Atanas Zapryanov, Zëvendës Shefi i Mbrojtjes 
Gjenerallejtënant Dimitar Iliev, përfaqësues të Ministrisë së Kulturës dhe 
institucioneve të tjera. “Shpresoj që Ministri i ri i Mbrojtjes të jetë një person 
i cili do të vazhdojë të zhvillojë proceset e modernizimit dhe të rrisë aftësitë 
luftarake të ushtrisë sonë, të vazhdojë politikën e rritjes së të ardhurave, 
të ofrojë strehim për ushtarakët tanë, të përmirësojë çështjet sociale, etj. 
Ne ishim mjaft ambicioz, kemi punuar shumë për katër vjet dhe mendoj se 
kemi lënë një trashëgimi të mirë. Tani e tutje, është çështje energjie për të 
vazhduar”. -Kjo u tha nga Ministri i Mbrojtjes Krassimir Karakachanov, 
i cili nuk do të jetë pjesë e qeverisë së re që do të dalë nga zgjedhjet 
parlamentare të 4 prillit,  në përgjigje të pyetjeve të gazetarëve. Ai tha se 
një nga detyrat e para që Ministri i ardhshëm i Mbrojtjes do të ketë është 
përgatitja e buxhetit për mbrojtjen dhe Forcat e Armatosura. “Shpresoj 
se ai nuk do të pritet, siç ishte rasti para mandatit tim,” -shtoi ai.“Edhe 
para se të bëhesha ministër, dhe ndërsa isha i tillë, dhe pasi nuk do të jem 
më - ushtria do të vazhdojë të jetë në zemrën time. Unë do të vazhdoj të 
ndihmoj sa më shumë, që të kem një ushtri të gatshme për luftime. Një 
ushtri me të cilën duhet të jemi krenarë, dhe jo vetëm të shikojmë para-
dat,” -tha Ministri Karakachanov. Ai uroi që ministri i ardhshëm të mos 
harronte se: “Ai që nuk ushqen të vetët, ushqen ushtrinë e tjetrit”.

Bjellorusët riparuan 
dhe restauruan avionët Su-25

Ministri i Mbrojtjes Krassimir Karakachanov shpërbleu përfaqësuesit e 
uzinës në Bjellorusi, të cilët kryen riparimin dhe restaurimin e avionëve 

Su-25, si dhe punonjësit ushtarakë dhe civilë për profesionalizmin e treguar në 
bashkëpunim me palën Bjelloruse në këtë projekt. “Për këto 4 vjet ne kemi bërë 
disa gjëra të mira për aviacionin bullgar, por ajo që kemi arritur të përmbushim 
njëqind për qind është riparimi dhe restaurimi i avionëve Su-25”, -tha  ministri 
Karakachanov. “Megjithëse kishte shumë skeptikë, megjithëse kishte shumë 
kundërshtarë jashtë ministrisë (njerëz me mendim dogmatik, pa menduar për 
aviacionin Bullgar), ne arritëm ta përfundonim këtë projekt. Unë jam i kënaqur 
që me miqtë tanë nga Bjellorusia u mirëkuptuam dhe ata bënë një punë të 
shkëlqyeshme (siç jam siguruar nga Komandanti i Forcave Ajrore dhe oficerët 
në Bazën Ajrore Bezmer)”, -shtoi ai. Ministri Krassimir Karakachanov shprehu 
besimin se bashkëpunimi me palën Bjelloruse do të vazhdojë. Pavel Ivanovich 
Pinigin, Drejtor i Fabrikës së Riparimit të Aviacionit OAO 558, falënderoi 
Ministrin Karakachanov për bashkëpunimin. Ai i dhuroi atij një libër-albumin 
“Trashëgimia e Bjellorusisë” me një dëshirë: “Le të të kujtojë projektin tonë të 
përbashkët të përfunduar, për të cilin unë të falënderoj personalisht”.

Bullgaria është vendi i 18-të në botë që ka dërguar pajisje shkencore në 
hapësirë, i gjashti me astronautin e vet, i treti që prodhon ushqim të veçantë 

hapësinor dhe ka dërguar një astronaut të dytë, vetëm pas BRSS dhe SHBA-së

Fëmijëria dhe edukimi

Çapajev Thoma File u lind më 24 
prill 1949 në fshatin Luaras të rrethit 
të Kolonjës, në një familje patriote 
dhe arsmidashëse. Shkollën e mesme 
të arsimit të përgjithshëm “Petro Nini 
Luarasi” e përfundoi në Ersekë në vitin 
1967. Me dëshirë dhe pasion ndoqi stu-
dimet në Shkollën e Larë të Oficerëve të 
Flotës Luftarake Detare (FLD) të cilën 
e përfundoi në vitin 1970. U titullua 
oficer dhe filloi detyrën e komandantit 
të katrit silurues në ishullin e Sazanit 
në 1970-1974, dhe më tej detyrën e ko-
mandantit të skuadriljes në Regjimentin 
e Anijeve në vitet 1974-1977. Në këto 
detyra të thjeshta dhe me përgjegjësi ai 
u paraqit korrekt në detyrë, me shokët 
dhe me eprorët, gjithmonë i papërtuar, 
i thjeshtë, këmbëngulës, Çapajevi nuk 
e ndau punën nga studimi, nga kërkimi 
shkencor në fushën e detarisë shqiptare. 
Me krijimin e Bazës Ushtarake Detare 
në Vlorës, Çapajev File, emërohet shef 
i degës së stërvitjes.

Në Akademinë e Detarisë

Në vitet 1977-1979 përfundoi stu-
dimet në Akademinë e Mbrojtjes, ku 
u kompletua me tej si kuadër i lartë 
ushtarak. Mbi bazën e rezultateve në 
mësime dhe të përvojës si kuadër, bazuar 
në nivelin e tij profesional dhe akademik, 
kapiteni në vitin 1979, me përfundimin 
e Akademisë, fillon punën si pedagog 
në Akademinë e Detarisë Vlorë, ku me 
zell e pasion transmentoi dijet tek brezat 
e rinj detarë. Gjatë punës në Akademi ai 
ka dhënë një kontribut të çmuar në për-
caktimin e drejtimeve dhe organizimit të 
procesit mësimor dhe të punës kërkimore 
shkencore, në përcaktimin e tematikave, 
metodikave dhe formave të organizimit 
të punës. Akademia e Detarisë ishte një 
shkollë e re dhe kërkonte reformim dhe 
zhvillim të saj, në përputhje me kërkesat 
që shtroheshin dhe me përvojën praktike 
të mjaft kuadrove të detarisë. Me kulturën 
e tij të gjerë dhe aftësitë organizuese, 
kapiten Çapajev File mori pjesë aktive 
dhe dha një kontribut të çmuar për 
përgatitjen e mjaft teksteve mësimore që 
ishin të domosdoshme për shkollën.

Kuadër i kompletuar për detin

Në vitin 1989, kapiteni rikthehet 
përsëri në bazë, në detyrën e koman-
dantit të Grupit të Anijeve Luftarake në 
BUD-in e Durrësit, në Kepin e Palit. 
Tashmë ai ishte një kuadër i kompletuar 
si profesionist, teorikisht e praktikisht 
mund të kryente me sukses çdo detyrë 
që i ngarkohej. Kështu ndër vite Ça-
pajevi përmbushi me zell detyra si në 
institucionet detare ushtarake, ashtu dhe 
ato civile i kudo gjendur, i papërtuar. Në 
vitin 1990-1991, kapiteni kreu detyrën 

analizë të parealizueshme, sepse ai 
njihte me imtësi çdo hallkë të detit, 
të metodikës, përdorte në mënyrë të 
përsosur teknikën laboratorike dhe 
kishte një përvojë vetiake të paarrit-
shme në këtë drejtim. Nga duart e Dr. 
Çapajevit kanë dalë shumë analiza për 
çështjen e detit, ka shkruar dhe botuar 
probleme që lidhen me detin, me 
luftërat, betejat, por dhe me stërvitjet 
e zhvilluara në periudha të ndryshme 
kohore. Aktiviteti i Dr. Çapajevit nuk 
kufizohej vetëm në fushën e analizave 
detare. Ai me njohuritë e pasura thu-
ajse në të gjitha drejtimet e fushës së 
detit ka kryer shumë studime me 
vlerë, ndër të cilat mund të përmendim 
studimet për përdorimin luftarak të 
nënreparteve dhe reparteve e njësive 
të FD, organizimi i FD, kodit detar, 
taktika detare dhe operacionet detare 
etj. Si punonjës shkencor, ai nuk u 
shkëput asnjëherë nga biblioteka, nga 
pjesëmarrja e drejtpërdrejtë në balla-
faqim dhe në konsultim me literaturën. 
Ai zotëronte disa gjuhë të huaja si 
rusisht, anglisht dhe italisht.

Dr. Çapajevi ka qenë për një kohë 
të gjatë titullar i lëndës kryesore të 
Operacioneve Detare dhe autor i disa 
dispencave dhe teksteve mësimore. 
Një kontribut të rëndësishëm ai ka 
dhënë në edukimin e shumë studentëve 
dhe kualifikimin e mjafit kuadrove 
detarë. Ai ka udhëhequr me dhjetëra 
tema diplomash si dhe kualifikimin 
e një pjese të punonjësve të detarisë. 
Kushdo që ka punuar me Dr. Ça-
pajevin e kujton atë për modestinë, 
bujarinë dhe sinqeritetin për t’u trans-
metuar përvojën dhe njohuritë e veta 
kolegëve dhe brezave të rinj.

Dr. Çapajevi kishte një per-
sonalitet të fortë. Ai ishte shumë 
i thjeshtë, i dashur, por edhe nuk 
nguronte të thoshte hapur mendimet e 
veta, nganjëherë edhe të kundërta me 
ato zyrtare të kohës. Ai ishte shumë 
i pasionuar pas natyrës dhe çdo vit 
shkonte në fshatin e tij të lindjes për 
të cilin ruante mall dhe dashuri të 
veçantë. Ai ishte një bashkëshort, 
baba i mirë për djalin dhe vajzën dhe 
gjysh i mrekullueshëm për nipat. Dr. 
Çapajev File meriton një nderim të 
veçantë për kontributin e tij të çmuar 
në arritjet e detarisë dhe të shkencës 
së detarisë në vendin tonë. Ai mund 
të quhet një ndër pionierët dhe theme-
luesit e shkencës së detarisë shqiptare. 
Për të karakterizuar Dr. Çapajevin si 
shkencëtar është shumë e përshtatshme 
një nga kërkesat e Statutit të Akademisë 
së Amadanit: “Akademikët mendojnë 
shumë, shkruajnë pak dhe flasin sa më 
pak që të jetë e mundur”. I tillë ishte Dr. 
Çapajev File dhe të tillë do e kujtojnë të 
gjithë ata që e kanë njohur.

Çapajev File shërbeu në Forcat e Arma-
tosura 47 vjet, nga të cilat 35 vite nën 
uniformë. Doktor i Shkencave, autor i 
disa librave, pedagog dhe akademik, 
ekspert në çështje të strategjisë detare, 
artit të luftës në det, historisë ushtarake-
detare dhe të së drejtës detare. Ai përga-
titi një brezi të tërë oficerësh detarë dhe 
të Forcave të Armatosura. Në 47 vite 
shërbimi në FA, 23 vite ka ushtruar mi-
sionin e pedagogut në Shkollën e Lartë 
të Oficerëve të FLD-së dhe Akademinë 
e Mbrojtjes. Mendimi teorik i Dr. Ça-
pajev File mishërohet në dokumentat 
kryesore doktrinore të Forcës Detare, 
të Rojes Bregdetare dhe të QNOD-së. 
Mendimi akademik i Dr. Çapajev File 
ka influencuar zhvillimet e Forcës 
Detare në 30-vitet e fundit dhe përbën 
një trashëgimi me vlerë.

Për vlerat dhe studimet e tij në 
tematika të ndryshme për detin nga 
viti 2005 mbante gradën Doktor i 
Shkencave. Kuadri dhe drejtuesi 
bashkëkohor, dr. Çapajev File ka 
kryer kurse të ndryshme për opera-
cionet paqeruajtëse në SHBA dhe në 
Angli.

Tema e doktoraturës “Kontrolli 
hapësirës detare të Shqipërisë dhe 
ushtrimi i sovranitetit të shetetit 
shqiptar nëpërmjet një sistemi të in-
tegruar të vëzhgimit bregdetar”, me 
vendim nr. 96, datë 5 prill 2005, nr. 
4339, rregjistri në KKSH.

Kapiten i Rangut të Parë (L) Dr. 
Çapajev File në detyrat komandat, 
pedagog, edukator i urtë dhe i përkush-
tuar ka mësuar dhe përgatitur shumë 
breza të Forcës Detare. Ai pa hezitim 
ka qenë një nga mendimtarët më të 
spikatur të saj. Asnjëherë puna e tij si 
lundrues nuk u nda nga puna kërkimore 
shkencore.

Për 30 vjet me radhë kapiten Dr. 
Çapajev File ka përgatitur, botuar e pub-
likuar dhjetra punime teoriko-praktike-
studimore, përfshirë tekste mësimore 
në fushën e detit, ku mund të veçojmë: 
“Përdorimi luftarak i nënreparteve dhe 
reparteve e njësive të FD”, “Historia e 
artit ushtarak detar”, “Manuali i orga-
nizimit të FD”, “Rregullore e jetës në 
anije”, bashkëautor i “Kodit Detar të 
Republikës së Shqipërisë”, bashkëau-
tor në manuale të ndryshme taktike të 
luftës në det, autor i librit “Lufta në det 
dhe betejat detare” (nga 500 vjet para 
Krishtit e deri në ditët tona), “Kontrolli 
i hapësirës detare dhe sovranitetit të 
shtetit shqiptar në det”, viti 2009, 
bashkëautor për botimet “Porta e madhe 
e Korridorit të tetë dhe roli i forcave 
detare të Shqipërisë”, “Taktika (MP 
3-9)”, autori i tekstit “Operacionet e 
Forcave Detare”, etj.

Ai ka bërë dhe oponencën e disa 
doktoraturave me tematikë veprimtarinë 
në det. Ai inkurajonte të gjithë ato 
kuadro detarë që shkruanin për detin, 
duke i këshilluar dhe inkurajuar në pu-
nën studimore shkencore. Dr. Çapejv 
File, ka qenë anëtar i “Rotary Interna-
tional”, district 2090, RC Durrës, që 
nga viti 1998. Jeta e kapiten Files është 
e mbushur me ngjarje dhe veprimtari të 
shumta në shërbim të FD-së dhe shtetit 
shqiptar.

Per profesionalizmin, përkushtimin 
dhe atdhedashurinë në shërbim të At-
dheut, Kapiteni i Rangut të Parë (L) 
Dr. Çapajev File është dekoruar me 
urdhëra dhe medalje të ndryshme nga 
Kuvendi Popullor dhe nga Ministra e 
Mbrojtjes, Shtabi i Përgjithshëm i FA-
së dhe komanda e Forcës Detare. Me 
rastin e 70-vjetorit të lindjes, më 24 prill 
2019, ministri i Mbrojtjes e dekoroi me 
“Medaljen e Mirënjohjes” me motiva-
cionin “Dalluar për kontributin e dhënë 
si një ushtarak me karrierë të spikatur, 
në shërbim në Forcën Detare”.

U dallua në fushën 
e detarisë ushtarake

Aktiviteti shkencor dhe mësimor 
i Çapajev Files është i gjërë dhe i 
shumanshëm. Kontributi më i madh i 
tij është padyshim në fushën e detarisë 
ushtarake, duke qenë jo vetëm lektor i 
arrirë i fushën e detit. Kur punoje me 
Dr. Çapajevin e ndjeje që nuk kishte 

e shefit të Shtabit të Forcës Detare, 
në momentet kryesore të zhvillimit e 
transformimit të Forcës Detare. Në vitet 
1991-1992 kryen detyrën e komandantit 
të Shërbimit Hidrografik. Në vitin 1992-
1993, kapiten i përgjithshëm i porteve 
të Republikës së Shqipërisë. Në vitin 
1993-1994, shef i stërvitjeve i BUD-it 
Durrës, 1994-1995, specialist i FD-së 
në Qendrën e Doktrinave në Akademinë 
e Mbrojtjes, 1995-1998, përsëri shef i 
shtabit të Forcës Detare, 1998-2001, 
pedagog për detin në Akademinë e 
Mbrojtjes, 2001-2003, shef i degës së 
doktrinës në KDS, 2003-2006, punonjës 
shkencor i FD-së në KDS dhe nga viti 
2007-2011, pedagog në Akademinë e 
Mbrojtjes, ku dhe e mbylli karrierën e 
tij. Ai pati një karrierë tepër të veçantë, 
brilante, të suksesshme, si drejtues 
e mësimdhënës. Këtë mund ta bënte 
vetëm një ushtarak e lundrues i aftë, i 
përgatitur, me kokën plot, që rrezaton 
dije dhe dituri. Çapajevi ishte njeri i 
thjeshtë, komunikues, gjakftohtë, i qetë, 
tepër argumentues në urdhrat e detyrat 
që jepte, i veçantë si drejtues për frymën 
kolegjiale në vendimmarrje. Në vitin 
2003 del në rezervë dhe në vitin 2014 
del në pension.

Në rrugën e 
shkencës ushtarake

Kapiteni i Rangut të Parë (L) 

Biri i Ersekës që 
u lidh me detin
Kushtuar Kapitenit të Rangut të Parë (L) Dr. Çapajev File

Prof. Asoc. Dr. Bernard Zotaj

Moldavia është një vend i 
vendosur në pjesën verilin-
dore të rajonit të Ballkanit. 
Ajo kufizohet me Ukrainën 

në veri, lindje dhe jug dhe Rumaninë në 
perëndim. Pjesa më e madhe e vendit 
shtrihet midis lumenjve Prut dhe Dniester 
dhe shtrihet në lindje të harkut të madh të 
Karpateve. Eshtë një republikë unitare par-
lamentare me një legjislaturë- Parlament. 
Ka një popullsi prej rreth 3.3 milion banorë 
dhe mbulon një sipërfaqe prej rreth 33,800 
km2. Armata Kombëtare e Moldavisë, 
me një staf prej 6,500, përbëhet nga forca 
tokësore dhe ajrore. Shtabi i Përgjithshëm, 
përveç seksioneve J1 deri J7, përfshin: 
Qendrën Operative të Komandës; Qendra 
e Menaxhimit të Burimeve të Mobilizimit; 
Drejtoria për Menaxhimin, Koordinimin 
dhe Monitorimin; Sektori për Çështje 
Ligjore; Sektori për Shëndetësi dhe Sektori 
për Policinë Ushtarake. Nën komandën e 
drejtpërdrejtë të Shtabit të Përgjithshëm të 
Armatës janë: Batalioni i Forcave Speciale; 
Batalioni i Mbështetjes së Luftimit; Bata-
lioni i Mbështetjes Logjistike; Batalioni 
Ndërlidhës dhe Qendra e Stërvitjes. Nën 
komandën e Komandës së Forcave Tokë-
sore, me një staf prej rreth 3,250 forca, 
janë: tre brigada, Batalioni i Operacioneve 
të Paqes, Batalioni i Artilerisë, Batalioni i 
Inxhinierisë dhe Batalioni i Gardës. Briga-
dat e këmbësorisë janë të pajisura me 
transportues të blinduar BTR-60, 70 dhe 80 
dhe TAB-71. Njësitë e artilierisë përdorin 
2A36 Giatsint-B, 2S9 Anona, 9P140 Ura-
gan e të tjera. Nën komandën e Komandës 
së Forcës Ajrore janë Forca Ajrore (një 
bazë ajrore) dhe një regjiment i raketave 
të mbrojtjes ajrore, me një staf prej rreth 
800 personash. Baza ajrore përbëhet nga 
aeroplanë transportues “An-2” dhe “An-72 
Coaler” , për trajnimin “Yak-18” dhe he-
likopterët e transportit “MI-8 MTV1” dhe 
“MI-8PS”. Njësitë paraushtarake (karabi-
nierët) janë rreth 2,400 persona. Përdorimi 
i njësive me personel aktiv varion nga 
21-65%, dhe armata gjithashtu përfshin 
rekrutë. Shërbimi i detyrueshëm ushtarak 
zgjat 12 muaj. Numri i stafit rezervë është 
rreth 58,000. Buxheti i mbrojtjes së Mol-
davisë ka lëvizur nga 23 milion dollarë në 
29 milion dollarë gjatë viteve (nga 0.4% 
në 0.5% të PBB-së). Me trupat e saj, Ar-
mata Moldave merr pjesë në disa misione 
mbështetëse të paqes: MINUSCA (Afrika 
Qendrore), UNOCI (Bregu i Fildishtë), 
UNMIL (Liberi), UNMISS (Sudani i 
Jugut) dhe KFOR (Kosovë).

Moldavia dhe Nato 

Bashkëpunimi i Moldavisë me 
NATO-n zhvillohet në disa fusha. 
Fokusi është në mbështetjen e NATO-s 
për reformën dhe modernizimin e struk-
turave dhe institucioneve të mbrojtjes dhe 
sigurisë së Moldavisë. Përkundër faktit se, 
sipas kushtetutës, Moldavia është një vend 
neutral, ajo po bën përpjekje për të zbatuar 
standardet europiane dhe për t’u afruar më 
pranë institucioneve euroatlantike. Marrëd-
hëniet me NATO-n filluan me anëtarësimin 
e Moldavisë në Këshillin e Bashkëpunimit 
të Atlantikut të Veriut (NACC) në 1992, 
dhe kjo u pasua nga Këshilli i Partneritetit 
Euro-Atlantik (EAPC). Ajo u bashkua me 
programin e Partneritetit për Paqe (PfP) në 
1994. Mbështetja për reformën e sektorit 
të mbrojtjes dhe sigurisë është rritur në 
mënyrë të vazhdueshme që nga viti 2006. 
me miratimin e Planit të parë të Veprimit 
të Partneritetit Individual dy-vjeçar (IPAP). 
Pas Samitit të NATO-s në Uells në Shtator 
2014, mbështetja dhe ndihma e Moldavisë 
u forcua nga pranimi i saj në Nismën e 
Mbrojtjes dhe Ndërtimit të Kapaciteteve 
të Sigurisë përmes iniciativës së Mbrojtjes 

e dytë e programit do të vazhdojë me 
rolin këshillues të NATO-s në ndërtimin 
e elementeve specifikë të transformimit 
të Forcës Ajrore të Moldavisë dhe insti-
tucioneve përkatëse, si dhe përqendrimin 
në zhvillimin e aftësive ushtarake. Me 
kërkesë të qeverisë moldave, në 2017 
u krijua Zyra Ndërlidhëse e NATO-s, 
themeluar në Kishinau për të promovuar 
bashkëpunimin praktik dhe mbështetjen 
për reformat në vend.

Ndërtimi i kapaciteteve
dhe ndërveprimit 

Mbështetja e NATO-s për re-
formën e mbrojtjes dhe modernizimin 

e Forcave të Armatosura të Moldavisë 
zhvillohet përmes Procesit të Plani-
fikimit dhe Kontrollit (PARP), nisur 
në 2015, me ndihmën e Nismës për 
Ndërtimin e Kapaciteteve të Mbrojtjes 
(DCB). PARP përfshijnë trajnimin, 
mbështetjen logjistike dhe përmirësimin 
e komandës dhe strukturat e kontrollit. 
Objektivat e reformës së mbrojtjes të 
përcaktuara në dokument azhurnohen 
çdo dy vjet duke përmbushur objek-
tiva të caktuara të partneritetit (GP). 
Përmes Programit të Forcimit të Arsimit 
Ushtarak (DEEP), NATO ka një rol 
këshillues në ndërtimin, zhvillimin dhe 
reformimin e institucioneve arsimore, 
me qëllim krijimin e një sistemi arsimor 
profesional ushtarak, përmes ofrimit të 
arsimit universitar dhe kurseve të spe-
cializuara nga Akademia Ushtarake dhe 
Qendra për Edukimin Ushtarak. Kon-
cepti i Aftësive Operacionale (OCC) 
kontribuon drejtpërdrejt në rritjen e 
nivelit të ndërveprimit të Forcave të 
Armatosura Moldave dhe përmbushjen 
e standardeve të NATO-s, në mënyrë që 
t’u mundësojë atyre plotësisht të marrin 
pjesë në operacionet paqeruajtëse ose 
menaxhimin e krizave, të drejtuara nga 
NATO. Si pjesë e forcës së KFOR-it në 
Kosovë, Moldavia kontribuon me një 
togë këmbësorie dhe një ekip çminimi

Reformat në mbrojtje 

Reforma e mbrojtjes është një 
proces i vazhdueshëm në Moldavi. 
Ngecja e përkohshme është shkaktuar 
nga mungesa e burimeve financiare 
për realizimin e projekteve të caktuara. 
Qëllimet e vendosura nga ky proces 
janë: ndërtimi i aftësive të mjaftueshme 

dhe Ndërtimit të Kapaciteteve të Sig-
urisë së Ndërlidhur (DCB). Realizimi i 
paketës së masave të rënë dakord filloi 
në vitin 2015. Faza e parë, e cila është 
në vazhdim, përqendrohet në ndihmën 
e NATO-s në zhvillimin e një strategjie 
të sigurisë kombëtare, planet e mbrojtjes 
dhe strukturën e forcës, në katër fusha: 
zhvillimi i forcës tokësore dhe ajrore, 
arsimi ushtarak, siguria kibernetike dhe 
zbatimi i rezolutës nr. 1325 (duke u 
përqëndruar në gratë, paqen dhe sigurinë). 
Kjo fazë nuk është e kufizuar në kohë, 
qëllimi është që të krijohet një strukturë 
e përshtatshme force në lidhje me nevojat 
e sigurisë kombëtare të Moldavisë dhe 
buxhetin e caktuar për ato nevoja. Faza 

Armatat e vendeve të 
“Partneritetit për Paqe”, Moldavia

Armata Moldave merr pjesë në disa misione ndërkombëtare 

mbrojtëse duke formuar dhe mirëmbajtur 
forca të mjaftueshme, të stërvitura në për-
puthje me standardet e NATO-s, të afta 
për t’iu përgjigjur në mënyrë të përshtat-
shme rreziqeve dhe kërcënimeve aktuale 
dhe potenciale ndaj sigurisë së vendit, 
dhe ristrukturimin dhe modernizimin e 
forcave ushtarake. Këto synime do të 
realizoheshin duke: ndryshuar përmasat 
e Forcave të Armatosura; profesionaliz-
imi i personelit ushtarak; standardizimi i 
modernizimit të trajnimit (kërkohet për të 
kryer misione dhe detyra); mirëmbajtja 
funksionale e armatimeve dhe pajisjeve 
dhe rritja e cilësisë së tyre duke mod-
ernizuar dhe prokuruar pajisje të reja 
moderne. Një nga qëllimet e reformës 
së mbrojtjes, i deklaruar në programin 
IPAP, është nevoja për të stimuluar 
punësimin e civilëve në Ministrinë e 
Mbrojtjes dhe zhvillimin e mekanizmave 
që do të tërhiqnin personelin më të për-
shtatshëm për punësimin në institucion. 
Në përputhje me rrethanat, ekziston 
nevoja për të mbajtur stafin tashmë të 
punësuar, i cili pasi ka fituar një përvojë 
jashtë vendit, largohet nga institucioni. 
Kjo dukuri është për shkak të faktit se 
pagat në Ministrinë e Mbrojtjes janë më 
të ulëta krahasuar me sektorin publik dhe 
personelin ushtarak në ushtri. Prokurimi 
i pajisjeve të reja ushtarake dhe mirëm-
bajtja e tyre, Moldavia e sheh si një 
përparësi në kërkesat e tyre për ndihmë 
nga donatorët ndërkombëtarë. Moldavia 
po merr pjesë aktivisht në programin 
Shkenca e NATO-s për Paqen dhe Sig-
urinë (SPS). Kjo pjesëmarrje përfshin 
bashkëpunimin në fushën e menaxhimit 
të materialeve kimike, biologjike, radi-
ologjike dhe bërthamore. 

Programi përfshin gjithashtu bash-
këpunimin në fushat e mbrojtjes kiberne-
tike, sigurinë kufitare dhe luftën kundër 
terrorizmit. Për më tepër, Programi 
mbështet përpjekjet e Moldavisë për 
të krijuar një laborator kibernetik. 
Laboratori do të synojë të funksionojë 
si një qendër trajnimi për nëpunësit 
civilë dhe personelin ushtarak të punë-
suar në MM dhe institucionet përkatëse 
të sigurisë kombëtare. Realizimi i këtij 
projekti filloi në fund të vitit 2016. 
dhe do të lidhej me Laboratorin për 
kërkimin elektronik dhe edukimin për 
nevojat e mbrojtjes kibernetike nga 
Universiteti Teknik i Moldavisë. Pro-
jekti mbështetet nga NATO, Estonia 
dhe Shtetet e Bashkuara të Amerikës. 
Një projekt i dytë i NATO-s, i nisur 
në fund të vitit 2016 dhe që lidhet 
me bashkëpunimin teknik ushtarak, 
është krijimi i një ekipi kompjuterik të 
reagimit ndaj emergjencave. Ekipi do 
të parandalojë kërcënimet kibernetike 
dhe do të rrisë mbrojtjen elektronike të 
infrastrukturës kritike ushtarake.

Mbështetja e NATO-s për reformën e mbrojtjes dhe modernizimin e Forcave të Armatosura 
të Moldavisë zhvillohet përmes Procesit të Planifikimit dhe Kontrollit (PARP), nisur në vitin 

2015, me ndihmën e Nismës për Ndërtimin e Kapaciteteve të Mbrojtjes (DCB)

Në mjediset e Qendrës së Ar-
simimit Profesional të Ushtarëve-
Vlorë dhe batalioneve të këmbë-
sorisë të Forcës Tokësore-Poshn-
je-Berat dhe Vau i Dejes-Shkodër, 
u zhvilluan ceremonitë e certifi-
kimit dhe Betimit të rekrutëve që 
përfunduan kursin e Stërvitjes 
Individuale Bazë. Në përfundim të 
këtyre kurseve u certifikuan 241 
rekrutë, të rinj e të reja, nga mbarë 
vendi, tashmë pjesë e Forcave 
tona të Armatosura. Në ceremoni-
në e organizuar në Qendrën e Ar-
simimit Profesional të Ushtarëve-
Vlorë, morën pjesë Shefi i Shtabit 
të Përgjithshëm i Forcave të Ar-
matosura, gjeneral major Bajram 
Begaj, komandanti i Akademisë së 
Forcave të Armatosura, gjeneral 
brigade Albert Mullai, komandanti 
i FD gjeneral brigade Ilir Xhe-
bexhia dhe drejtor drejtorish në 
Shtabin e Përgjithshëm të Forcave 
të Armatosura. “Ju do të betoheni 
para flamurit tonë kombëtar, për ti 
qëndruar besnik atdheut, detyrës 
dhe ligjit”, tha në përshëndetjen e 
tij gjeneral major Bajram Begaj”.

Certifikohen 241 rekrutë të rinj, 
pjesë e Forcave tona të Armatosura

Qendra e Arsimimit Profesional të Ushtarëve…


